
Onuň Alyhezreti,  
Türkmenistanyň Prezidenti

jenap Serdar BERDIMUHAMEDOWA

Milli baýram — Türkmenistanyň Garaşsyzlyk güni mynasybetli Siziň Alyhezretiňize tüýs ýürekden gutlaglarymy beýan etmäge şatdyryn.
Pursatdan peýdalanyp, Size berk jan saglyk, bagtyýarlyk, Türkmenistanyň dostlukly halkyna bolsa gülläp ösüş hem-de rowaçlyk arzuw 

edýärin.
Haýsam bin TARIK,

Omanyň Soltany.

TÜRKMENISTANYŇ PREZIDENTINIŇ  
AMERIKANYŇ BIRLEŞEN  

ŞTATLARYNA  
IŞ SAPARY BAŞLANDY

AŞ­GA­BAT — WA­ŞING­TON, 
4-nji no­ýabr (TDH). Şu gün 
hormatly Prezidentimiz Serdar 
Berdimuhamedow «Merkezi Aziýa 
— ABŞ» formatyndaky sammite gat
naşmak üçin iş sapary bilen Ameri
kanyň Birleşen Ştatlaryna ugrady. 
Aşgabadyň Halkara howa menzilin
de döwlet Baştutanymyzy ýurdumy
zyň resmi adamlary ugratdylar.

Täze taryhy döwürde hormatly Pre
zidentimiziň baştutanlygynda Türkme
nistan oňyn Bitaraplyk, parahatçylyk 
söýüjilik, netijeli hyzmatdaşlyk ýörel
gelerine esaslanýan daşary syýasat 
strategiýasyny yzygiderli durmuşa ge
çirýär. Şol strategiýada türkmen halky
nyň Milli Lideri, Türkmenistanyň Halk 
Maslahatynyň Başlygy Gahryman 
Arkadagymyzyň oňyn başlangyçla
ry mynasyp dowam etdirilýär. Döwlet 
Baştutanymyzyň ABŞ-nyň Prezidenti 
Donald Trampyň çakylygy boýunça 

«Merkezi Aziýa — ABŞ» formatynda
ky sammite gatnaşmagy hem munuň 
aýdyň mysalyna öwrüler.

Türkmenistany hem-de Ameri
kanyň Birleşen Ştatlaryny özara 
hormat goýmak, deňhukuklylyk ýö
relgelerine esaslanýan köpýyllyk 
gatnaşyklar baglanyşdyrýar. 1992-nji 
ýylda ýurtlarymyzyň arasynda dip
lomatik gatnaşyklaryň ýola goýlan 
pursadyndan bäri bu dialog yzygi
derli ösdürilip, syýasatdan we yk
dysadyýetden başlap, ynsanperwer 
hyzmatdaşlyga çenli ugurlaryň giň 
gerimini öz içine alýar. Iki döwletiň 
arasyndaky syýasy hyzmatdaşlyk 
oňyn häsiýete eýedir. Her ýyl geçi
rilýän ikitaraplaýyn syýasy geňeş
meler bilelikdäki meseleleri ara alyp 
maslahatlaşmak hem-de hyzmat
daşlygy pugtalandyrmak üçin netijeli 
meýdança bolup hyzmat edýär. ABŞ 
Türkmenistanyň BMG tarapyndan 

üç gezek ykrar edilen hemişelik Bi
taraplyk hukuk derejesine ýokary 
baha berip, oňa Merkezi Aziýa se
bitinde durnuklylygyň möhüm şerti, 
öňüni alyş diplomatiýasynyň guraly 
hökmünde garaýar.

«Merkezi Aziýa — ABŞ» forma
tyndaky köptaraplaýyn hyzmatdaş
lyk bilen ikitaraplaýyn gatnaşyklaryň 
üsti ýetirilýär. Formatyň ykdysa
dyýet, energetika, daşky gurşawy 
goramak boýunça iş toparlarynyň 
çäklerinde taraplar sebit hyzmatdaş
lygyny giňeltmek we umumy mese
leleri çözmek üçin bilelikde täze çe
meleşmeleri işläp taýýarlaýarlar.

Özara gatnaşyklaryň gün tertibin
de söwda-ykdysady hyzmatdaşlyk 
aýratyn orny eýeleýär. Şunda 2008-nji 
ýyldan bäri iki ýurduň telekeçilik dü
zümleriniň arasynda gatnaşyklary 
berkitmekde netijeli mehanizm bolup 
durýan «Türkmenistan — ABŞ» işe

würlik geňeşiniň alyp barýan işiniň 
möhüm ähmiýetini bellemek gerek. 
Soňky ýyllarda ynsanperwer ulgam
daky hyzmatdaşlyk hem işjeň ösdü
rilýär. Munuň özi iki ýurduň medeni, 
bilim ugurly alyşmalary ilerletmäge 
ygrarlydygyny tassyklaýar. 2023-nji 
ýylda bilim ulgamynda hyzmatdaşlyk 
etmek boýunça özara düşünişmek 
hakynda Ähtnama gol çekilmegi bu 
ugurda yzygiderli iş alyp barmak 
üçin berk binýady döretdi.

...Birnäçe sagatdan soňra, hor
matly Prezidentimiziň uçary Wa
şington şäheriniň Andrews Hal
kara howa menziline gelip gondy. 
Bu ýerde döwlet Baştutanymyzy 
Amerikanyň Birleşen Ştatlarynyň 
resmi adamlary hem-de Türkme
nistanyň wekiliýetiniň agzalary mä
hirli garşyladylar.

Hormatly Prezidentimiziň ABŞ-a 
iş sapary dowam edýär.

Garaşsyz, hemişelik Bitarap Türkmenistanyň Prezidenti  
Serdar Berdimuhamedowa  

Türkmenistanyň gurluşyk we senagat toplumynyň  
işgärleriniň güni mynasybetli geçirilen  

«Türkmenistanyň gurluşyk, senagat, himiýa, 
energetika pudaklarynyň ösüşi» atly 

halkara sergä we maslahata gatnaşyjylaryň

ÝÜZLENMESI
Çuň­ňur hor­mat­la­nyl­ýan ­
Türk­me­nis­ta­nyň Pre­zi­den­ti!

Gurluşyk we senagat toplumynyň güni my
nasybetli «Awaza» milli syýahatçylyk zolagynda 
geçirilen «Türkmenistanyň gurluşyk, senagat, hi
miýa, energetika pudaklarynyň ösüşi» atly halka
ra sergä we maslahata gatnaşyjylara iberen çuň 
many-mazmunly Gutlagyňyz, mähirli arzuwlary
ňyz, şeýle hem bu forumyň ýokary derejede, ne
tijeli geçmegi babatda döreden mümkinçilikleriňiz 
üçin Size sagbolsun aýdýarys. Siziň Garaşsyz, 
hemişelik Bitarap Türkmenistanyň gülläp ösmegi, 
dünýäde parahatçylyk, dost-doganlyk, hoşniýet
lilik ýörelgeleriniň pugtalandyrylmagy, toplumyň 
ähli pudaklarynyň ösdürilmegi we düýpli kämilleş
dirilmegi ugrunda edýän tagallalaryňyzyň elmy
dama rowaç bolmagyny arzuw edýäris.

Be­lent mer­te­be­li ­
Türk­me­nis­ta­nyň Pre­zi­den­ti!

Berkarar döwletiň täze eýýamynyň Galkynyşy 
döwrüniň uly rowaçlyklara beslenýän Halkara pa
rahatçylyk we ynanyşmak ýylynda türkmen halky 
mukaddes Garaşsyzlygynyň 34 ýyllygyny giňden 
baýram etdi. Garaşsyzlyk ýyllarynda Türkmenis
tan syýasy, ykdysady, medeni ugurlarda asyrlara 
barabar ösüşlere ýetdi. Kuwwatly ykdysadyýeti, 
kämil durmuş ulgamy bolan, çalt depginler bilen 
ösýän, dünýä bileleşiginde uly abraýa eýe döw
lete öwrüldi. Bu döwürde amala aşyrylan beýik 
işleriň ählisi türkmen halkynyň Milli Lideriniň hem-
de Siziň adyňyz bilen aýrylmaz baglanyşyklydyr. 
Siziň başlangyçlaryňyz bilen durmuşa geçirilýän 
özgertmeler milli ykdysadyýetiň beýleki ulgamlary 
bilen bir hatarda, gurluşyk we senagat toplumyna 
degişli pudaklaryň hem ösüşiniň depginini ýokar
landyrdy, munuň özi halkyň rowaçlygyny üpjün et
mekde uly ähmiýete eýedir.

Siziň baştutanlygyňyzda häzirki döwürde 
Türkmenistanda gurluşyk we senagat toplumyn
da ýokary derejede alnyp barylýan işler, geçiril

ýän giň gerimli forumlar, maslahatlar, sergiler we 
beýleki köpugurly çäreler döwletiň parahatçyly
ga, döredijilige, ösüşe gönükdirilen syýasatyny 
Ýer ýüzünde giňden dabaralandyrýar. Şu ýylyň 
awgustynda «Awaza» milli syýahatçylyk zola
gynda Birleşen Milletler Guramasynyň Deňze 
çykalgasy bolmadyk ösüp barýan döwletler bo
ýunça üçünji maslahatynyň, sentýabr aýynda 
Türkmenistanyň maýa goýum forumynyň hem-
de «Türkmenistanyň gurluşyk, senagat, himi
ýa, energetika pudaklarynyň ösüşi» atly halkara 
serginiň we maslahatyň uly üstünliklere besle
nip geçirilmegi hem muňa aýdyň şaýatlyk edýär. 
Halkara sergi türkmen ykdysadyýetiniň gurluşyk 
we senagat toplumynyň pudaklarynda, şäher
gurluşyk maksatnamasyny ýerine ýetirmekde 
gazanylan guwandyryjy üstünlikleri, halkara we 
milli derejede amala aşyrylýan iri taslamalary, 
geljekki meýilnamalary giňden açyp görkezmek
de uly ähmiýete eýe boldy. Onda türkmen halky
nyň Milli Lideri tarapyndan başy başlanyp, Siziň 
baştutanlygyňyzda mynasyp dowam etdirilýän 
ykdysady özgertmeler, ýurduň dünýäniň senagat 
taýdan ösen döwletleriniň hataryna goşulmagy 
ugrunda durmuşa geçirýän maksatnamalaryňyz, 
halkyň bagtyýar durmuşda ýaşamagy üçin alnyp 
barylýan ägirt uly işler aýdyň şöhlelendi.

Hor­mat­ly Türk­me­nis­ta­nyň Pre­zi­den­ti!
«Berkarar döwletiň täze eýýamynyň Galky

nyşy: Türkmenistany 2022 — 2052-nji ýyllarda 
durmuş-ykdysady taýdan ösdürmegiň Milli mak
satnamasyna» laýyklykda, gurluşyk we senagat 
toplumynyň ähli pudaklaryny döwrebaplaşdyrmak 
hem-de sanly ulgama geçirmek, diwersifikasiýa 
ýoly bilen ösdürmek ugrunda alnyp barylýan işler 
üstünliklere beslenýär. Täze obalardyr şäherler, 
iri senagat kärhanalary, medeni-durmuş maksatly 
desgalar yzygiderli gurulýar. Nobatdaky sergide-
de ýurduň ykdysadyýetiniň barha kuwwatlanma
gyna mynasyp goşandyny goşýan gurluşyk we 

binagärlik, senagat, gurluşyk önümçiligi, ener
getika pudaklarynyň, himiýa senagatynyň, ýol 
gurluşygy ulgamynyň, halk hojalygynyň beýleki 
pudaklarynyň, türkmen telekeçileriniň gazanan 
üstünliklerini, geljekki ösüş ugurlaryny görkezýän 
ekspozisiýalar giňden ýaýbaňlandyryldy. Gurlu
şyk we senagat toplumynyň pudaklarynda öndü
rilýän milli önümleri giňden tanyşdyrmakda netije
li meýdança öwrülen «Türkmenistanyň gurluşyk, 
senagat, himiýa, energetika pudaklarynyň ösüşi» 
atly halkara sergi Siziň baştutanlygyňyzda türk
men halkynyň durmuş derejesiniň yzygiderli ýo
karlanýandygyny bütin aýdyňlygy bilen görkezdi. 
Bu halkara serginiň we maslahatyň hyzmatdaş
lary Garaşsyz Türkmenistanyň durmuş-ykdysady 
mümkinçilikleri, gurluşyk, senagat pudaklarynyň 
kuwwaty bilen tanyşdyrmakda, hyzmatdaşlygy 
has-da ösdürmekde, dost-doganlygy berkitmek
de, döwletleriň we halklaryň arasyndaky gatna
şyklary ilerletmekde ähmiýeti örän uludyr.

Çuň­ňur hor­mat­la­nyl­ýan ­
Türk­me­nis­ta­nyň Pre­zi­den­ti!

«Türkmenistanyň gurluşyk, senagat, himiýa, 
energetika pudaklarynyň ösüşi» atly halkara ser
giniň we maslahatyň üstünlikli geçmegi babat
da beren goldaw-hemaýatlaryňyz, döreden giň 
mümkinçilikleriňiz üçin Size ýene-de bir gezek 
sagbolsun aýdýarys. Siziň janyňyz sag, ömrüňiz 
uzak, mertebäňiz belent, ähli işleriňiz elmydama 
rowaç bolsun!

Sizi çuňňur hormatlamak bilen,

Türkmenistanyň gurluşyk we senagat
 toplumynyň işgärleriniň güni 

mynasybetli geçirilen 
«Türkmenistanyň gurluşyk, senagat, 

himiýa, energetika pudaklarynyň ösüşi» 
atly halkara sergä we maslahata 

gatnaşyjylar.

WATANYMYZYŇ  
YK­DY­SA­DY ÖSÜ­ŞI —  

HALKYMYZYŇ ABADAN  
DURMUŞYNYŇ BINÝADY

Ge­çen hep­dä­niň wa­ka­la­ryn­da Gah­ry­man 
Ar­ka­da­gy­myz ta­ra­pyn­dan bin­ýa­dy goý­lup, 
hor­mat­ly Pre­zi­den­ti­mi­ziň baş­tu­tan­ly­gyn­da 
üs­tün­lik­li dur­mu­şa ge­çi­ril­ýän, yk­dy­sa­dy­ýe­
tiň äh­li ugur­la­ryn­da dur­nuk­ly ösü­şi ga­zan­
ma­ga, ýur­du­my­zyň se­bit­le­ri­ni top­lum­la­ýyn 
ös­dür­mä­ge, hal­ky­my­zyň dur­muş de­re­je­si­
ni yzy­gi­der­li ýo­kar­lan­dyr­ma­ga, äh­lu­mu­my 
pa­ra­hat­çy­ly­gyň, aba­dan­çy­ly­gyň bäh­bi­di­ne 
hoş­ni­ýet­li goň­şu­çy­lyk gat­na­şyk­la­ryny pug­
ta­lan­dyr­ma­ga gö­nük­di­ri­len sy­ýa­sat aý­dyň 
be­ýa­ny­ny tap­dy.

31-nji oktýabrda döwlet Baştutanymyz Serdar 
Berdimuhamedow sanly ulgam arkaly Ministrler 
Kabinetiniň nobatdaky mejlisini geçirdi. Onda şu 
ýylyň on aýynda ýurdumyzda alnyp barlan işleriň 
jemleri jemlenildi. Şu ýylyň ýanwar — oktýabr aý
larynyň deslapky makroykdysady görkezijileri dur
nukly ösüş häsiýetine eýe boldy. Jemi içerki önü
miň ösüşi 6,3 göterime, şol sanda ösüş depgini 
senagat pudagynda 1,7 göterime, gurluşykda 8,1 
göterime, ulag-aragatnaşyk pudagynda 10,4 göte
rime, söwdada 9,7 göterime, oba hojalygynda 5,2 
göterime, hyzmatlar ulgamynda 8,3 göterime deň 
boldy. 2024-nji ýylyň degişli döwri bilen deňeşdiri
lende, jemi öndürilen önüm 10,1 göterim artyp, yk
dysadyýetiň pudaklarynda oňyn önümçilik görke
zijileri gazanyldy. Hasabat döwründe bölek satuw 
haryt dolanyşygy geçen ýylyň degişli döwründäki
den 13 göterim, daşary söwda dolanyşygy bolsa 
9,2 göterim ýokarlandy. Döwlet býujetiniň girdeji 
böleginiň meýilnamasynyň 100 göterim, çykdajy 
böleginiň meýilnamasynyň 96,3 göterim ýerine ýe
tirilmegine garaşylýar.

Ýurdumyzyň iri we orta kärhanalarynda ortaça 
aýlyk zähmet haky, 2024-nji ýylyň degişli döwrü
ne görä, 11,9 göterim ýokarlandy. Zähmet haklary, 

pensiýalar, döwlet kömek pullary, talyp haklary öz 
wagtynda maliýeleşdirildi. Maliýeleşdirmegiň ähli 
çeşmeleriniň hasabyna özleşdirilen düýpli maýa 
goýumlaryň möçberi, geçen ýylyň degişli döwri bi
len deňeşdirilende, 3,7 göterim artdy. Şeýle hem 
Oba milli maksatnamasyny durmuşa geçirmegiň 
çäklerinde ýerine ýetirilen işler baradaky maglu
matlar beýan edildi.

Hormatly Prezidentimiziň garamagyna geljek 
ýyl üçin Döwlet býujetiniň we Türkmenistany dur
muş-ykdysady taýdan ösdürmegiň esasy ugurla
rynyň hem-de maýa goýum Maksatnamasynyň 
taslamalary hödürlenildi. Döwlet býujetiniň tasla
masy “Türkmenistanyň Prezidentiniň ýurdumyzy 
2022 — 2028-nji ýyllarda durmuş-ykdysady taý
dan ösdürmegiň Maksatnamasyndan” ugur alnyp 
işlenip taýýarlanyldy. Baş maliýe meýilnamasynyň 
taslamasynda maliýeleşdirmegiň ähli çeşmeleriniň 
hasabyna ykdysadyýetiň pudaklaryny, welaýat
lary, Aşgabat we Arkadag şäherlerini ösdürmäge 
maýa goýumlaryň gönükdirilmegi meýilleşdirilýär. 
Hormatly Prezidentimiz bu resminamanyň möhüm 
ähmiýetini nygtap, Döwlet býujetiniň taslamasyny 
Türkmenistanyň Mejlisiniň garamagyna ibermek 
hakynda degişli hata gol çekdi.

Arkadagly Gahryman Serdarymyz durmuşa ge
çirilýän döwlet maksatnamalarynyň çäklerinde şu 
ýylyň on aýynda ýerine ýetirilen işleriň jemlerini 
jemläp, onuň netijeleriniň Garaşsyz Watanymy
zyň üstünlikli ösýändigini görkezýändigini belledi. 
Ykdysadyýetiň pudaklarynda özgertmeler üstün
likli dowam edýär. Önümçilik pudaklary yzygiderli 
döwrebaplaşdyrylýar. Täze kärhanalary gurma
ga we bar bolanlaryny döwrebaplaşdyrmaga uly 
möçberde maýa goýumlar gönükdirilýär. Hormatly 
Prezidentimiz jemi içerki önümiň durnukly ösüş 

HEPDÄNIŇ WAKALARY

(Dowamy 2-nji sahypada).

«AKYLLY» GURLUŞYK, ARASSA ENERGIÝA, DURNUKLY GELJEK
Awazada geçirilen halkara forum şu meýillere ygrarlylygy tassyklady

Düýn «Awa­za» mil­li sy­ýa­hat­çy­lyk zo­la­gyn­da öz işi­ni ta­mam­lan «Türk­me­
nis­ta­nyň gur­lu­şyk, se­na­gat, hi­mi­ýa, ener­ge­ti­ka pu­dak­la­ry­nyň ösü­şi» at­ly hal­
ka­ra ser­gi we mas­la­hat mil­li yk­dy­sa­dy­ýe­tiň bu mö­hüm pu­dak­la­ryn­da ýe­ti­len 
sep­git­le­re na­zar sa­lyp, ola­ra hä­zir­ki za­man teh­no­lo­gi­ýa­la­ry­ny or­naş­dyr­mak, 
san­ly yk­dy­sa­dy­ýet kon­sep­si­ýa­sy­ny iş­jeň dur­mu­şa ge­çir­mek bo­ýun­ça müm­
kin­çi­lik­le­ri öw­ren­mek, da­şa­ry ýurt­ly hyz­mat­daş­lar bi­len öza­ra gat­na­şyk­la­ryň 
anyk ugur­la­ry­ny kes­git­le­mek üçin aja­ýyp meý­dan­ça bo­lup hyz­mat et­di. Iki gü­
nüň do­wa­myn­da mow­zuk­la­ýyn mej­lis­ler bi­len bir­lik­de, iki­ta­rap­la­ýyn du­şu­şyk­
la­ryň on­lar­ça­sy­nyň ge­çi­ri­lip, dür­li ugur­lar­da bi­le­lik­de iş alyp bar­ma­ga de­giş­li 
res­mi­na­ma­la­ryň uly top­lu­my­na gol çe­kil­me­gi giň ge­rim­li Awa­za fo­ru­my­nyň 
ne­ti­je­li hä­si­ýe­te eýe bo­lan­dy­gyn­dan ha­bar ber­ýär.

Er­man YLY­JAK,
«Rö­ne­sans Hol­ding» 
kom­pa­ni­ýa­sy­nyň mü­di­ri­ýe­ti­niň 
baş­ly­gy:

— Türkmenista
nyň ähli ugurlarda 
gazanýan üstünlik
leri durnukly ösüşe, 
ekologik abadançy
lygyň üpjün edilme
giniň zerurlygyna 
düşünmäge, öňde
baryjy tehnologiýa
lara gönükdirilen 

öňdengörüjilikli döwlet syýasatynyň neti
jesidir. 2009-njy ýylda türkmen topragyn
da işläp başlanymyzda, ýurduň haýran 
galdyryjy ösüş ýoluna şaýat bolmak we 
oňa öz goşandymyzy goşmak biziň kom
paniýamyz üçin uly hormat bolupdy. Ge
çen 16 ýylyň içinde «Rönesans» Türkme
nistanyň çäginde köp sanly taslamalaryň, 
şol sanda möhüm senagat desgalarynyň 
gurluşyklaryny amala aşyrdy. Aşgabadyň 
görküne görk goşýan Hökümet edarala
ryny, myhmanhanalardyr bilim ojaklaryny 
şolaryň hatarynda görkezip bileris. Mun
dan başga-da, «Kawasaki» ýapon kom
paniýasy bilen bilelikde Ahaldaky tebigy 
gazdan sintetik benzin öndürýän zawo
dyň gurluşygy üstünlikli alnyp baryldy we 
ol 2019-njy ýylda ulanyşa girizildi. Ýapon 
maýasy esasynda maliýeleşdirilen bu se
nagat toplumy bu ugurda tutuş dünýäde-
de iri zawodlaryň biridir. Ýyllyk kuwwaty 
600 müň tonna benzin öndürmäge niýet
lenen zawod tebigy gazdan bu gymmatly 
önümi almak boýunça ählumumy dereje
de nusgalyk taslamadyr.

Häzirki wagtda kompaniýamyz «Kawa
saki» we «ITOCHU» kompaniýalary bilen 
bilelikde Türkmenistanda gazdan sintetik 
benzin öndürmäge ýöriteleşen ikinji top
lumy gurmagyň üstünde işleýär. Galyber
se-de, «Toyo» ýapon kompaniýasynyň 
gatnaşmagynda Gyýanlydaky polimer za
wodynda önümçiligiň ygtybarly ýola go
ýulmagyny üpjün etmek üçin işleriň birinji 
tapgyryny alyp barýarys. Bu günki gün 
Türkmenistanyň öz baý tebigy serişdele
rine diňe bir ykdysady paýnama däl-de, 
eýsem, sebitde durnuklylygyň, energetika 

howpsuzlygynyň, ekologik deňagramly
lygyň strategik düzüm bölegi hökmünde 
garaýandygyny aýratyn nygtamak gerek. 
Şeýle çemeleşme ýurdy diňe bir Merkezi 
Aziýada iri energetika merkezi hökmün
de tanatman, «ýaşyl» ykdysadyýete geç

mek, uglerod bitaraplygyny gazanmak 
boýunça tagallalara işjeň gatnaşyjy hök
münde-de onuň abraýyny artdyrýar.

Ei­sa­ku ITO,
«Mit­su­bis­hi Heavy In­dust­ries, Ltd.» 
kom­pa­ni­ýa­sy­nyň 
Baş ýe­ri­ne ýe­ti­ri­ji di­rek­to­ry:

— Ilki bilen, 
«Mitsubishi» kom
paniýasyna Türk
menistanyň yk
dysady ösüşine 
goşant goşmaga 
döredilen mümkin
çilik üçin hormatly 
Türkmen is ta nyň 
Prezidentine we 

türkmen halkynyň Milli Liderine tüýs ýü
rekden hoşallygymyzy beýan etmek is
leýärin. Tebigy gazyň ägirt uly gorlaryna 
eýe bolan Türkmenistanyň gazhimiýa 
senagatyny ösdürmek babatda uly kuw
watynyň bardygyny nygtamak ýakymly. 
Golaýda Türkmenistanyň Prezidenti
niň gatnaşmagynda Balkan welaýatyn
da karbamid öndürmek boýunça täze 
toplumyň düýbüni tutmak dabarasyna 
gatnaşdyk. 2030-njy ýylda ulanmaga 
beriljek bu zawodyň gurluşygy biziň dü
zümimize we «Gap Inşaat» türk kompa
niýasyna ynanyldy.

Mälim bolşy ýaly, «Mitsubishi Heavy 
Industries» senagat desgalarynda kö
mürturşy gazyny ýygnap almak boýunça 
dünýäde öňdebaryjy tehnologiýa eýe
lik edýär. Ilkinji gezek 1999-njy ýylda işe 
girizilen bu ulgam indi 25 ýyldan gowrak 
wagt bäri durnukly işläp gelýär. Kompa
niýamyz bu ugurda dünýä bazarynyň 70 
göterimini eýeleýär. Hut şol tehnologiýany 
Gyýanlyda guruljak karbamid zawodynda 
hem ornaşdyrmagy göz öňünde tutýarys. 
Şunlukda, bu senagat kärhanasy Merke
zi Aziýada kömürturşy gazyny ýygnap al
mak boýunça täze tehnologiýa ornaşdy
rylan ilkinji toplum bolar. Munuň özi tutuş 
sebit üçin howanyň üýtgemegine garşy 
göreşmekde möhüm waka öwrüler. Çünki 
ýurduň günbatarynda guruljak bu toplum 

diňe bir Türkmenistanyň senagat müm
kinçiliklerini artdyrman, eýsem, Merkezi 
Aziýa sebitinde energetika we himiýa pu
daklary üçin täze ekologik standartlary iş
läp düzmäge-de ýardam eder.

Wla­di­mir PET­RUK,
«In­ter­bud­mon­taž» 
kom­pa­ni­ýa­sy­nyň do­lan­dy­ry­jy 
mü­di­ri:

— Awazada ge
çirilen «Türkme
nistanyň gurluşyk, 
senagat, himiýa, 
energetika pudak
larynyň ösüşi» atly 
halkara maslahat 
ýurtda amala aşy
ran suw hojalyk 
taslamalarymyz bi

len giň köpçüligi tanyşdyrmak we geljekki 
meýilnamalary ara alyp maslahatlaşmak 
üçin netijeli meýdança boldy.

Kompaniýamyz häzirki wagtda Gara
gum derýasynda suwuň akymyny saz
laýjy desganyň gurluşygyny alyp barýar. 
Şonuň bilen ugurdaşlykda bu derýany 
abatlamak we onuň ugrunda gidrotehni
ki gurluşlary gurmak boýunça konseptual 
çözgüdi işläp taýýarlaýarys. Suw seriş
delerini dolandyrmak ulgamynda dünýä
de öňdebaryjylaryň hatarynda tanalýan 

«Rubicon» (Awstraliýa) kompaniýasy 
bilen hyzmatdaşlykda suwa gözegçilik 
etmegi we ony hasaba almagy awtomat
laşdyrmak ulgamyny ornaşdyrýarys. Mu
nuň özi gelýän hem sarp edilýän suwuň 
möçberine hakyky wagt tertibinde gözeg
çiligi amala aşyrmaga, suw serişdeleriniň 
paýlanylyşyny kadalaşdyrmaga, süzmek, 
bugartmak ýaly şertleriň hasabyna bu 
gymmatly baýlygyň sarp edilişini tygşyt
lamaga ýardam berer. Bu ugurdaky hyz
matdaşlygyň ilerledilmegi suw serişde
lerine ygtybarly elýeterliligi üpjün etmek 
arkaly Türkmenistanyň oba hojalyk puda
gyny ösdürmek üçin täze mümkinçilikleri 
açar.

Sue DAN­FENG,
«Chi­na Ener­gy In­ter­na­tio­nal 
Group Co., Ltd.» 
kom­pa­ni­ýa­sy­nyň wi­se-pre­zi­den­ti:

— Kompaniýa
myz Hytaý bilen 
Türkmen is ta nyň 
arasyndaky hyz
matdaşlygy ös
dürmäge goşant 
goşmaga we az 
uglerodly, «ýaşyl» 
energetikany iler
letmek ugrunda 
tagalla etmäge taýýardyr. Munuň üçin 
geljegi uly üç ugry kesgitledik. Şolaryň 
birinjisi energetika meýilleşdirilişi hem-de 
«ýaşyl» energetika geçmek bilen bagly. 
Biziň düzümimiziň Merkezi Aziýa ýurtla
rynda bu ugurlarda taslamalary durmu
şa geçirmekde, şeýle-de maýa goýum, 
maliýe hyzmatdaşlygyny alyp barmakda 
baý tejribesi bar. Şoňa görä, Türkmenis
tan bilen ýurduň milli energetika meýil
leşdirilişi boýunça barlaglary geçirmek, 
energetikanyň arassa görnüşlerine geç
mek, bu babatda howpsuz, häzirki zaman 
energetika ulgamyny döretmek boýunça 
özara gatnaşyklary ýola goýmaga gyzyk
lanma bildirýäris. Ikinji ugur — kompani
ýamyzyň ähli artykmaçlyklaryny ulanyp, 
ýurtda pes uglerodly energetika geçmegi 
tizleşdirmek we senagat toplumyny döw
rebaplaşdyrmak üçin energetika zynjy
rynyň ähli tapgyrlarynda hyzmatdaşlyk 
etmek. Üçünjisi bolsa milli energetika ul
gamynyň durnuklylygyny ýokarlandyrmak 
üçin Türkmenistanyň energetika infrast
rukturasyny döwrebaplaşdyrmak işine 
gatnaşmagy göz öňünde tutýar. Bu işleri 
amala aşyrmak maksady bilen, çeýe ýy
lylyk hem-de utgaşykly dolanyşykda işle
ýän bug elektrik stansiýalarymyzy, zyňyn
dylary arassalamaga we uglerod almaga 
niýetlenen tehnologiýalarymyzy hödürle
mäge taýýardyrys.

«China Energy International Group» 
kompaniýasy Özbegistanda, Gazagys

tanda elektroenergetika pudagy boýunça 
taslamalaryň birnäçesine gatnaşdy. Mer
kezi Aziýada alyp barýan umumy işimiziň 
möçberi 8 milliard amerikan dollaryndan 
geçdi. Käbir energetika we elektroener
getika taslamalary babatda Türkmenista
nyň Energetika ministrligi bilen hem ara
gatnaşyk saklaýarys. Geljekde türkmen 
tarapy bilen hyzmatdaşlygymyzyň has-da 
giňeldiljekdigine ynam bildirýäris.

An­na­gel­di MOM­MA­DOW,
«Ojar Azi­ýa» hu­su­sy 
kär­ha­na­sy­nyň di­rek­to­ry­nyň 
gur­lu­şyk iş­le­ri bo­ýun­ça 
orun­ba­sa­ry:

— Halkara de
rejede geçirilýän 
sergiler hemişe-de 
innowasi ýalaryň 
merkezi bolup dur
ýar. Şoňa görä, 
şeýle çärelere yzy
giderli gatnaşyp, iş 
alyp barýan pudak
larymyz boýunça 
ýetilen sepgitler bilen tanyşýarys, täze 
mümkinçilikleri öwrenýäris. «Awaza» milli 
syýahatçylyk zolagynda geçirilen «Türk
menistanyň gurluşyk, senagat, himiýa, 
energetika pudaklarynyň ösüşi» atly hal
kara sergä hem öz diwarlygymyz bilen 
gatnaşdyk. Giň gerimli gözden geçiriliş 
gurluşyk, senagat önümçiligi, energetika, 
himiýa senagaty, ýol gurluşygy pudakla
rynda ýurdumyzyň gazananlary, dünýä 
belli kompaniýalaryň ýöriteleşdirilen en
jamlary, öňdebaryjy tehnologiýalary bilen 
tanyşmaga mümkinçilik döretdi.

2008-nji ýylda esaslandyrylan kär
hanamyz Diýarymyzyň çar künjeginde 
durmuş-medeni, sport maksatly bina
dyr desgalaryň, awtomobil ýollarynyňdyr 
köprüleriň gurluşyklaryna işjeň gatnaşyp 
gelýär. Ýurdumyzyň ilkinji «akylly» şäheri 
bolan Arkadag şäheriniň birinji tapgyryn
da awtomobil ýolunyň, ýerasty awtomobil 
geçelgesiniň gurluşygyny amala aşyrma
ga dörän mümkinçilige örän buýsanýarys. 

Şäheriň ikinji tapgyrynda-da gara ýoluň 
gurluşygyny alyp bararys. Bu işde durnuk
lylyk, howpsuzlyk we ekologiýa boýunça 
täze standartlara eýerýäris. Mundan baş
ga-da, paýtagtymyzdaky «Gurtly» ýaşa
ýyş toplumynda döwrebap ulag düzümini 
döretmek, ol ýerde täze seýilgäh gurmak 
babatda taslamalary durmuşa geçirýäris. 
«Parahat — 7» ýaşaýyş toplumynda-da 
ekologik abadançylygyň üpjün edilmegi
ne goşant goşjak seýilgähi gurýarys. Ma
ry şäherinde kottej toplumyny we 7 gatly 
ýaşaýyş jaýlarynyň gurluşyklaryny alyp 
barmak hem işimiziň ileri tutulýan ugurla
rynyň hatarynda.

«Ojar Aziýa» Sarahs — Mary — Ser
hetabat ýokary tizlikli awtomobil ýolunyň 
gurluşygy üçin uly göwrümli taslamany 
hödürleýär. Gurulmagy meýilleşdirilýän, 
uzynlygy, takmynan, 450 kilometre deň 
bolan bu ýol Ahal we Mary welaýatla
rynyň çäginden geçer. Häzirki wagtda 
gurluşygyň şekil taslamasy taýýarlany
lyp, Birleşen Arap Emirliklerinden, Beýik 
Britaniýadan, Germaniýadan, Hytaýdan 
halkara guramalar bilen ony maliýeleşdir
mek boýunça gepleşikler geçirilýär. Go
laýda Germaniýanyň Maýn boýundaky 
Frankfurt şäherinde Türkmenistanyň 
ykdysadyýet günleri üstünlikli geçirildi. 
Türkmenistanyň Söwda-senagat edarasy 
tarapyndan guralan forumda «Ojar Aziýa
nyň» şahamçasy bolan «Türkmen masla
hatçylar topary» (TMT Consulting Group) 
hojalyk jemgyýeti hem hyzmatdaş gura
maçy bolup çykyş etdi. Ynha, indi bolsa 
kärhanamyz gözel Awazada geçirilen hal
kara foruma öz diwarlygy bilen gatnaş
dy. Bularyň ählisi hususy pudaga döwlet 
tarapyndan berilýän goldawlaryň aýdyň 
netijesidir. Pursatdan peýdalanyp, türk
men telekeçilerine, işlemäge, döretmäge, 
halkara bazarlara çykarmaga giň müm
kinçilikleri döredýän Arkadagly Gahryman 
Serdarymyza hem-de Milli Liderimize 
tüýs ýürekden hoşallygymyzy bildirýäris.

Ýazga geçiren 
Aýgül RAHYMOWA.

«Türkmenistan».

depginine kanagatlanma bildirdi. Şunuň 
bilen birlikde, nebitgaz, söwda, ulag-
aragatnaşyk toplumlarynda, oba hojalyk 
pudagynda netijeli işleriň durmuşa geçi
rilýändigi aýdyldy. Ylym, bilim, saglygy 
goraýyş, sport, medeniýet ulgamlarynda 
özgertmeler üstünlikli dowam etdirilýär. 
Daşary syýasatymyz parahatçylyk söýü
jilik, hoşniýetli goňşuçylyk, özara bähbitli 
hyzmatdaşlyk kadalaryna berk eýermek 
esasynda amala aşyrylýar. Häzirki wagt
da täze senagat desgalarynyň, ýaşaýyş 
jaýlarynyň, dynç alyş we saglyk merkez
leriniň, mekdepleriň, çagalar baglarynyň, 
beýleki desgalaryň gurluşyklary dowam 
edýär.

Mejlisiň ahyrynda döwlet Baştutanymyz 
Mejlisiň Başlygy D.Gulmanowa ýüzlenip, 
deputatlaryň halkymyz bilen maslahatlaşyp, 
täze, 2026-njy ýyla at bermek hem-de onuň 
nyşanyny kesgitlemek boýunça degişli tek
lipleri taýýarlamalydygyna ünsi çekdi.

1-nji noýabrda Türkmenistanyň Pre
zidenti, ýurdumyzyň Ýaragly Güýçleriniň 
Belent Serkerdebaşysy goşun generaly 
Serdar Berdimuhamedow Döwlet howp
suzlyk geňeşiniň nobatdaky mejlisini ge
çirdi. Onda harby we hukuk goraýjy eda
ralaryň şu ýylyň on aýynda ýerine ýetiren 
işleriniň netijelerine garaldy. Şeýle-de Ga
raşsyz Watanymyzyň howpsuzlygyny 
hem-de asudalygyny üpjün etmek, harby 
we hukuk goraýjy edaralaryň maddy-en
jamlaýyn binýadyny, işgärler kuwwatyny 
pugtalandyrmak, sanly ulgamy, döwrebap 
tehnologiýalary işjeň ornaşdyrmak, harby 
gullukçylaryň ýaşaýyş-durmuş şertlerini go
wulandyrmak bilen bagly meseleler ara al
nyp maslahatlaşyldy.

2-nji noýabrda hormatly Prezidentimiz 
Serdar Berdimuhamedow Balkan welaýa
tyna iş saparyny amala aşyryp, ýurdumy
zyň senagat taýdan ösüşinde we üstaşyr 
mümkinçilikleriniň durmuşa geçirilmegin
de täze tapgyryň açylýandygyny alamat
landyran dabaraly çärelere gatnaşdy. 

Türkmenbaşy etrabynyň çäginde karba
mid öndürýän toplumyň gurluşygyna gi
rişilmegi, Türkmenbaşy — Garabogaz — 
Gazagystan serhedi awtomobil ýolunyň 
düýbüniň tutulmagy, Esenguly etrabynda 
agyz suwuny arassalaýjy desganyň, Ga
rabogazköl aýlagynyň üstünden geçýän 
awtomobil köprüsiniň açylmagy mynasy
betli dabaralar şolaryň hataryndadyr.

Döwlet Baştutanymyz Gurluşyk we 
senagat toplumynyň işgärleriniň gününiň 
öňüsyrasynda geçirilen dabarada çykyş 
edip, Balkan welaýatyny durmuş-ykdy
sady taýdan ösdürmek boýunça maksat
namalaýyn işler barada durup geçdi 
hem-de olaryň ýurdumyzy senagatlaş
dyrmakdaky, üstaşyr geçirijilik mümkin
çiliklerini ýokarlandyrmakdaky ähmiýetini 
belledi. Esenguly etrabynda agyz suwuny 
arassalaýjy desganyň sanly ulgam arkaly 
geçirilen açylyş dabarasynda bu desga
nyň ilatyň arassa agyz suw üpjünçiliginiň 
binýadyny berkitjekdigi nygtaldy. Çünki 
adamyň saglygy ýurdumyzyň iň gymmatly 
baýlygydyr. Bir gije-gündiziň dowamynda 
20 müň kub metr deňiz suwuny arassala
ýan desga 8 gektar çäkde ýerleşip, onda 
Ýewropanyň iň döwrebap, ýokary hilli teh
nologiýalary ornaşdyrylandyr. “Türkme
nistanyň Prezidentiniň obalaryň, şäher
çeleriň, etraplardaky şäherleriň we etrap 
merkezleriniň ilatynyň ýaşaýyş-durmuş 
şertlerini özgertmek boýunça 2028-nji ýy
la çenli döwür üçin rejelenen görnüşdäki 
Milli maksatnamasynyň” çäklerinde ýur
dumyzyň ähli welaýatlarynda döwrebap 
suw desgalary gurlup ulanmaga berilýär.

Garabogazköl aýlagynyň üstünden 
geçýän täze awtomobil köprüsiniň açylyp 
ulanmaga berilmegi Beýik Ýüpek ýolunyň 
ýüregi hökmünde Türkmenistanyň eýele
ýän ornunyň barha pugtalanýandygynyň 
aýdyň güwäsi boldy. Ýurdumyzyň ýol-ulag 
düzümini döwrebaplaşdyrmak boýunça 
işleriň çäklerindäki bu taslama türkmen 
gurluşykçylary bilen bilelikde «Altkom» 
jogapkärçiligi çäkli jemgyýeti tarapyndan 
ýerine ýetirildi. Türkmenbaşy — Gara

bogaz — Gazagystan serhedine barýan 
awtomobil ýolunyň ugrunda gurlan bu 
döwrebap köpriniň umumy uzynlygy 354 
metre deňdir. Iki gatnawly, iki sany here
ket zolagyndan ybarat bolan awtomobil 
köprüsiniň ini 21 metr bolup, oňa eltiji ýol
laryň umumy uzynlygy 2 müň metre deň
dir. Ýurdumyzyň içerki ýol-ulag ulgamyny 
kämilleşdirmegiň çäklerinde gurlan köpri 
goňşy döwletleriň arasynda söwda we 
haryt dolanyşygyny giňeltmäge, ýük da
şalyşyny, ýolagçy gatnadylyşyny artdyr
maga hem ýardam eder.

Täze awtomobil ugry Russiýanyň, Ga
zagystanyň, Türkmenistanyň, Eýranyň, 
Hindistanyň deňiz, demir ýol, awtomobil 
ulaglary arkaly daşaýjylar üçin Demirga
zyk we Günbatar Ýewropa ýurtlaryna çyk
makda ykdysady taýdan netijeli ugur bolup 
hyzmat eder. Türkmenbaşy — Garabogaz 
— Gazagystan serhedi awtomobil ýolunyň 
Türkmenbaşy — Garabogaz böleginiň gur
luşyk-taslama işleriniň amala aşyrylmagy 
ýurdumyzyň ulag-logistika kuwwatynyň art
magyna we halkara gatnawlaryň möhüm 
halkasyna öwrülmegine ýardam berer.

Jemi uzynlygy 207 kilometre barabar 
boljak döwrebap awtomobil ýoly 4 sany 
hereket zolagyndan ybarat bolar. Onuň 
ýer düşeginiň giňligi 27,5 metre, ýol here
ket böleginiň giňligi her tarapda 7,5 met
re, hereket zolagynyň giňligi bolsa 3,75 
metre ýeter. Bir sagatda 580, 24 sagadyň 
dowamynda 14 müň sany awtoulaga hyz
mat etjek ýoluň ugrunda 8 sany awtobus 
duralgasynyň, awtoduralga meýdançala
rynyň, ýangyç guýujy beketleriň we dur
muş maksatly binalaryň gurluşyklary hem 
göz öňünde tutulýar. Awtomobil ýolunyň 
giriş we çykyş nokatlary maglumat gorly 
serweri bolan döwrebap wideogözegçilik 
enjamlary bilen üpjün ediler. Täze ýol-ulag 
desgalary halkara ulag geçelgeleriniň wa
jyp bölegi bolar. Köpri we awtomobil ýoly 
ýurdumyzyň günbatar hem-de demirga
zyk sebitleriniň, goňşy döwletleriň arasyn
da söwda-haryt dolanyşygynyň, ulag, ýo
lagçy gatnawlarynyň gerimini giňeltmäge 

ýardam bermek bilen, Türkmenbaşy Hal
kara deňiz portunda ýük dolanyşygynyň 
artmagyny şertlendirer.

Balkan welaýatynyň Türkmenbaşy et
rabynda düýbi tutulan karbamid öndürýän 
toplum ýurdumyzyň himiýa senagatynyň 
ösüşine saldamly goşant goşar. Uly möç
berli maýa goýum taslamalarynyň biri bo
lup durýan toplumyň gurluşygy Ýaponiýa
nyň «Mitsubishi Heavy Industries, Ltd.» 
we Türkiýäniň «Gap Inşaat Ýatyrym we 
Dyş Tijaret A.Ş.» kompaniýalaryna yna
nyldy. Taslamanyň tehnologiýasydyr tilsi
matlary, ýagny ammiak önümçiligi Dani
ýanyň «Topsoe» kompaniýasy, karbamid 
sintezi Italiýanyň «Saipem», digirlenen 
karbamid önümçiligi Germaniýanyň 
«ThyssenKrupp», kömürturşy gazyny gaý
tadan önümçilige iberýän tehnologiýasy 
bolsa Ýaponiýanyň «Mitsubishi Heavy 
Industries, Ltd.» kompaniýasy tarapyndan 
ýerine ýetiriler. Döwrebap toplum bir gije-
gündiziň dowamynda 2 müň tonna, ýylda 
bolsa 660 müň tonna ammiak öndürmäge 
niýetlenip, ol çig mal hökmünde karbamid 
önümçiliginde peýdalanylar. Umuman, 
kärhanada bir gije-gündiziň dowamynda 
3 müň 500 tonna, ýylda bolsa 1 million 155 
müň tonna karbamid döküni öndüriler.

Türkmenistanyň himiýa senagatyny ös
dürmegiň strategiýasy ýerli serişdeleri ýo
kary derejede peýdalanmaga, pudagyň 
eksport mümkinçiliklerini giňeltmäge gö
nükdirilendir. Hususan-da, täze toplumyň 
taýýar önümlerini eksport ýollary arkaly 
daşamak üçin Gyýanly gämi duralgasyny 
abatlamak, bar bolan demir ýoly täze toplu
ma çenli uzaltmak, bu toplumy Türkmenista
nyň demir ýol ulgamy bilen birleşdirmek göz 
öňünde tutulýar. Täze kärhanada müňden 
gowrak iş orny dörediler. Zähmet çekjek hü
närmenleriň köpüsi daşary ýurtlaryň ýokary 
okuw mekdeplerinde taýýarlanyp, olar işle
mek üçin ähli zerur şertler bilen üpjün ediler.

Balkan welaýatyna iş saparynyň çäk
lerinde hormatly Prezidentimiz Serdar 
Berdimuhamedow «Mitsubishi Heavy In
dustries, Ltd.» kompaniýasynyň Baş ýeri

ne ýetiriji direktory Eisaku Itony kabul etdi. 
Duşuşygyň dowamynda häzirki taslama
lar, dürli ugurlarda, şol sanda nebitgaz 
toplumynda, energetika we himiýa sena
gaty pudaklarynda türkmen-ýapon hyz
matdaşlygynyň strategik mümkinçilikleri 
ara alnyp maslahatlaşyldy. Işewür netijeli 
işlemäge döredilýän amatly şertler üçin 
döwlet Baştutanymyza tüýs ýürekden ho
şallyk bildirip, ýolbaşçylyk edýän kompa
niýasynyň öz üstüne alan şertnamalaýyn 
borçnamalaryny ýokary hilli, öz wagtynda 
ýerine ýetirjekdigine ynandyrdy.

Döwlet Baştutanymyz «Çalyk Holding» 
kompaniýalar toparynyň dolandyryjylar ge
ňeşiniň başlygy Ahmet Çalygy hem kabul 
etdi. Duşuşykda nygtalyşy ýaly, türkmen-
türk hyzmatdaşlygy birnäçe ugurlarda, şol 
sanda energetika, dokma senagaty, gurlu
şyk we ykdysadyýetiň beýleki pudaklaryn
da üstünlikli ösdürilýär. Hormatly Preziden
timiz energetika ulgamyndaky taslamalara 
ünsi çekip, Hazar deňziniň üsti bilen goňşy 
döwletlere, şol sanda doganlyk Türkiýä we 
şol ýerden beýleki ýurtlara elektrik energi
ýasyny eksport etmek mümkinçiliginiň dö
rejekdigini belledi.

Döwlet Baştutanymyz Balkan welaýa
tynda gurluşygyna badalga berlen kar
bamid öndürýän toplumyň ýurdumyzyň 
ykdysadyýetini diwersifikasiýa ýoly bilen 
ösdürmekde uly ähmiýete eýedigini aý
dyp, “Çalyk Holding” kompaniýasynyň 
mundan beýläk-de döwrüň ösen talaplary
na laýyk gelýän tehnologiýalary we enjam
lary ornaşdyrmak arkaly, Türkmenistanda 
taslamalary amala aşyrmak boýunça neti
jeli işleri geçirjekdigine ynam bildirdi.

Ahmet Çalyk bildirilen uly ynam üçin 
tüýs ýürekden hoşallygyny beýan edip, 
ýolbaşçylyk edýän kompaniýasynyň öz 
şertnamalaýyn borçnamalaryna örän jo
gapkärçilikli çemeleşjekdigini nygtady.

“Senagat” paýdarlar täjirçilik bankyn
da türkmen manadynyň dolanyşyga giri
zilmeginiň 32 ýyllygyna bagyşlanyp “Hal
kara parahatçylyk we ynanyşmak ýyly: 
türkmen manadynyň ýurduň durmuş-yk

dysady ösüşindäki orny” atly ylmy-amaly 
maslahat geçirildi. Onuň gün tertibine mil
li manadyň dolanyşyga girizilmegi bilen, 
ýurdumyzda gazanylýan ykdysady üstün
likler, milli pul-karz syýasatynyň durmuşa 
geçirilişi, bank ulgamyna sanly tehnolo
giýalaryň ornaşdyrylmagy arkaly döwre
bap bank hyzmatlarynyň ýola goýulmagy, 
elektron tölegler ulgamynyň kämilleşdiril
megi, halkara maliýe düzümleri bilen hyz
matdaşlyk ýaly meseleler girizildi.

Geçen hepdede Balkan welaýatynyň 
edermen daýhanlarynyň «ak altynyň» 
bereketli hasylyny ýygnamak boýunça 
şertnamalaýyn borçnamalaryny üstünlikli 
berjaý edendikleri barada hoş habar gelip 
gowuşdy. Sebitiň ekerançylary nobatdaky 
zähmet üstünligini döwletimiz tarapyn
dan berilýän hemmetaraplaýyn goldaw
laryň netijesinde gazandylar. Zähmetkeş 
daýhanlar mineral dökünler, ýokary hilli 
tohumlar, dünýäniň öňdebaryjy kompa
niýalarynyň döwrebap tehnikalary bilen 
üpjün edilýär. Ýetişdirilen hasyl üçin ha
saplaşyklar öz wagtynda amala aşyrylýar.

Şeýlelikde, geçen hepdäniň wa
kalary hormatly Prezidentimiz Serdar 
Berdimuhamedowyň içeri we daşary sy
ýasatynyň wezipeleriniň üstünlikli dur
muşa geçirilýändigini aýdyňlygy bilen 
görkezdi. Garaşsyz, baky Bitarap Wata
nymyz ägirt uly ykdysady kuwwatyna, yl
my-tehniki ösüşine, özara bähbitli halkara 
hyzmatdaşlyga, halkymyzyň döredijilik 
kuwwatyna we maksada okgunlylygyna 
daýanmak bilen, ösüşiň täze belentlikle
rine tarap ynamly öňe barýar.

(TDH)

HEPDÄNIŇ WAKALARY

WA­TA­NY­MY­ZYŇ YK­DY­SA­DY ÖSÜ­ŞI —  
HALKYMYZYŇ ABADAN DURMUŞYNYŇ BINÝADY

(Başlangyjy 1-nji sahypada).



C M Y K

32025-nji ýylyò 5-nji noýabry, çarşenbe.

Döwrüň rowaç gadamlary
Hal­ka­ra pa­ra­hat­çy­lyk we yna­nyş­mak 

ýy­ly buý­sanç­ly wa­ka­la­ra bes­len­ýär. He­mi­
şe­lik Bi­ta­rap­ly­gy­my­zyň 30 ýyl­ly­gynyň toý­
lan­ýan ýylyn­da bo­lup geç­ýän şol wa­ka­lar 
şan­ly ýy­lyň ma­ny-maz­mu­ny bi­len öza­ra 
saz­la­şy­gy eme­le ge­tir­ýär. Mu­nuň şeý­le­di­gi­
ni 2-nji no­ýabr­da hor­mat­ly Pre­zi­den­ti­mi­ziň 
Bal­kan we­la­ýa­ty­na iş sa­pa­ry­ny ama­la aşy­
ryp, Türk­men­ba­şy et­ra­by­nyň çä­gin­de kar­
ba­mid ön­dür­ýän top­lu­myň, Türk­men­ba­şy 
— Ga­ra­bo­gaz — Ga­za­gys­tan ser­he­di aw­
to­mo­bil ýo­lu­nyň Türk­men­ba­şy — Ga­ra­bo­
gaz bö­le­gi­niň düý­bü­ni tut­ma­ga, şeý­le hem 
Esen­gu­ly et­ra­byn­da agyz su­wu­ny aras­sa­
laý­jy des­ga­nyň we Ga­ra­bo­gaz­köl aý­la­gy­
nyň üs­tün­den geç­ýän aw­to­mo­bil köp­rü­si­
niň açy­ly­şy­na ak pa­ta ber­me­gi-de aý­dyň 
äş­gär et­di.  

Ýakynda Gahryman Arkadagymyzyň sapar bi
len Owganystana baryp, ol ýerde Türkmenistan 
— Owganystan — Pakistan — Hindistan trans
milli gaz geçiriji taslamasynyň wajyp bölegi bolan 
Arkadagyň ak ýoly bilen Serhetabat — Hyrat gaz 
geçirijisiniň goňşy ýurduň çäginde alnyp barylýan 
gurluşyk işleriniň ýagdaýy bilen ýerinde tanyşma
gy, bu ýerde möhüm ähmiýetli duşuşyklary geçi
rip, çuň mazmunly çykyş etmegi şeýle ähmiýetli 
çäreleriň biri bolup, watandaşlarymyzyň belent 
başyny göge ýetirdi. Şeýle wakalar Ýer ýüzünde 
parahatçylyk söýüjiligi dabaralandyrýan, durnukly 
ösüşiň, ählumumy abadançylygyň berkidilmegine 
uly goşant goşýan Garaşsyz, baky Bitarap Türk
menistanyň raýatydygyňa, geçmişi şöhratly, gel
jegi beýik türkmen milletindendigiňe buýsanjyňy 
has-da artdyrýar.

Milli Liderimiziň beýik başlangyçlaryny üstün
likli dowam etdirýän hormatly Prezidentimiziň pa
rasatly baştutanlygynda bu günki gün ýurdumyz
da giň gerimli işler, beýik özgertmeler durmuşa 
geçirilip, taryhy ähmiýetli üstünlikler gazanylýar. 

Milli ykdysadyýetimiziň kuwwatlylygynyň berk 
esaslaryny emele getirýän ugurlaryň biri bolan 
ýangyç-energetika ulgamynda alnyp barylýan iş
ler we ýetilýän sepgitler hem aýratyn bellenilmä
ge mynasypdyr. Parahatçylyk söýüjilikli, hoşniýetli 
daşary syýasaty alyp barýan Garaşsyz, hemişelik 
Bitarap Türkmenistan bu günki gün özüniň tebi
gy baýlyklaryny, şol sanda energiýa serişdelerini 
ählumumy abadançylygyň, durnukly ösüşiň bäh
bitlerine ulanýan, bu babatda oňyn başlangyçlar 
bilen çykyş edýän ýurt hökmünde dünýäde ykrar 
edilýär. Berkarar döwletimiziň dünýä ýurtlary bi
len ikitaraplaýyn we köptaraplaýyn hyzmatdaşlyk 
gatnaşyklarynda, sebitleýin we halkara gurama
laryň çäklerinde bu ugurda öňe sürýän teklipdir 
başlangyçlary hut şeýle belent maksatlara gönük
dirilendir.

Diýarymyz tebigy gaz gorlary boýunça dün
ýäde öňdäki orunlaryň birini eýeleýär. Bu ugurda 
amala aşyrylýan işler, iri taslamalar ýurdumyzyň 
ösüşlerinde-de, tutuş sebitiň ykdysadyýetiniň has 
rowaçlanmagynda-da örän uly ähmiýete eýedir. 
Batly depginler bilen alnyp barylýan Türkme
nistan — Owganystan — Pakistan — Hindistan 
transmilli gaz geçirijisiniň gurluşygy hem şeýle 
düýpli, ähmiýetli işleriň biri bolup, ol «Asyryň tas
lamasy» adyna eýedir. Gahryman Arkadagymyzyň 
bu iri taslamanyň gurluşygynyň wajyp tapgyry 
bolan Arkadagyň ak ýoly bilen Serhetabat — Hy
rat gaz geçirijisiniň Owganystanyň çäginde alnyp 
barylýan gurluşyk işleriniň barşy bilen ýerinde 
tanyşmagy, gurluşykçylaryň armasyny ýetirmegi 
olary örän ähmiýetli, jogapkärçilikli wezipelerinde 
has-da yhlasly, öňküden-de gaýratly zähmet çek
mäge ruhlandyrdy. Elbetde, bu taryhy waka türk
men gazçylaryny hem täze zähmet üstünliklerine 
höweslendirdi. 

 Aýperi ÝAKUPOWA.
Türkmenistanyň Prezidentiniň 

ýanyndaky Döwlet gullugy akademiýasy.

REDAKSIÝANYŇ POÇTASYNDAN

BALKANLY PAGTAÇYLARYŇ ÜMZÜGI ILERI
Her ýyl­da uly ru­hu­be­lent­lik bi­len bel­le­

ni­lip ge­çil­ýän Ha­syl to­ýu­ny my­na­syp gar­
şy­la­mak üçin hä­zir­ki wagt­da ýur­du­my­zyň 
beý­le­ki se­bit­le­ri bi­len bir­lik­de, bal­kan­ly 
«ak al­tyn» us­sat­la­ry hem gi­je­le­ri­ni gün­diz 
edip zäh­met çek­ýär­ler. Ýa­kyn­da hor­mat­ly 
Pre­zi­den­ti­mi­ziň Bal­kan we­la­ýa­ty­na ama­la 
aşy­ran iş sa­pa­ry­nyň do­wa­myn­da se­bi­tiň 
pag­ta­çy kä­ren­de­çi­le­ri­niň döw­let öňün­dä­
ki ýyl­lyk borç­na­ma­ny ber­jaý eden­dik­le­ri 
ba­ra­da­ berlen hoş ha­bar bol­sa Hal­ka­ra 
pa­ra­hat­çy­lyk we yna­nyş­mak ýy­ly­nyň her 
bir gü­nü­niň uly üs­tün­lik­le­re hem-de ro­
waç­lyk­la­ra bes­len­ýän­di­gi­niň no­bat­da­ky 
gü­wä­si­dir.  

Welaýatyň oba hojalyk toplumynyň işgärleridir 
zähmetsöýer babadaýhanlarynyň jogapkärli möw
sümdäki bu zähmet ýeňşi güneşli Diýarymyzyň ta
ryhy wakalarynyň üstüni ýetirdi. Möwsümde pagta 
ýygyjy kombaýnlaryň 18-si, ýygnalan hasyly daşa
mak üçin awtoulaglaryň 91-si bökdençsiz işledildi. 
Ýörite döredilen tehniki taýdan hyzmat ediş topar
lary möwsümiň dowamynda iş üstünde bolup, ýy
gym döwründe bökdençligiň ýüze çykmazlygyny 
üpjün etdiler. Babadaýhanlara edilen göwnejaý 
medeni we söwda hyzmatlary pagta ýygymynyň 
depginini artdyrmaga oňyn täsirini ýetirdi. Şeýle
likde, welaýat boýunça 13 müň gektar meýdanda 
ýetişdirilen gowaçadan 16 müň 243 tonna «ak al
tyn» ýygnalyp, meýilnama 101,5 göterim berjaý 
edildi.

Ýurdumyz boýunça ilkinji bolup döwlet öňün
däki ýyllyk borçnamanyň berjaý edilmegine we
laýatyň oba hojalyga ýöriteleşdirilen Gyzylarbat 
we Bereket etraplarynyň pagtaçy kärendeçile
ri öz saldamly goşantlaryny goşdular. Has ta
kygy, Bereket etrabynyň zähmetkeşleri 2 müň 
650 gektardan 3 müň 444 tonna hasyl almagy 
başardylar. Häzirki wagtda etrap boýunça 5 sa
ny daýhan birleşigi we 2 sany daýhan hojaly

gy hereket edip, olardan pagta ýygnamak ba
rada meýilnamasyny 135 göterim berjaý eden 
«Türkmenistan» daýhan birleşigini, tabşyryga 
115 göterim amal eden S.A.Nyýazow adyndaky 
daýhan birleşigini hem-de ýyllyk borçnamasyny 
170 göterim berjaý eden «Nusgawy meýdan» 
daýhan hojalygyny görkezmek bolar. Gyzylar
bat etrabynyň «ak altyn» ussatlary 8 müň 
750 gektar meýdandan 11 müň tonna golaý 
hasyl ýygnap, ajaýyp zähmet üstünligine ýet
diler. 

— Etrabymyzyň pagtaçylary jogapkärli möw
süme taýýarlykly gelmek bilen, meýilnamala
ýyn borçnamalaryny ilkinji bolup berjaý etdiler. 
Bu işde, esasan hem etrabymyzyň «Goç», «Ar
kaç», «Paraw» daýhan birleşikleriniň we «Batly 
gadam» daýhan hojalygynyň goşantlary diýseň 
uludyr. Umuman, etrabymyzyň diňe bir pagtaçy

lary däl, eýsem gallaçylarydyr beýleki oba hojalyk 
önümlerini öndürýän babadaýhanlar hem guwan
dyryjy netijelere eýe bolýarlar. Munuň özi ömrüni 
toprak bilen baglan yhlasly babadaýhanlarymy
zyň ýetip gelýän Hasyl toýuna hem-de hemişelik 
Bitaraplygymyzyň şanly 30 ýyllygyna uly zähmet 
sowgatlarydyr. Berkarar döwletiň täze eýýamy
nyň Galkynyşy döwründe merdana daýhanlary
myz üçin işlemäge, halal girdeji gazanmaga ähli 
mümkinçilikleri döredip berýän, halkymyzy eşretli 
zamanada ýaşadýan Gahryman Arkadagymyza, 
Arkadagly Gahryman Serdarymyza alkyşlarymyz 
egsilmezdir — diýip, Gyzylarbat etrabynyň häkimi
niň oba hojalyk boýunça orunbasary Annanepes 
Nepesow buýsanç bilen gürrüň berdi. 

Arazguly HUDAÝGULYÝEW.
(Öz habarçymyz).

«AK ALTYN» — 2025

ŞU GÜNÜŇ GÜRRÜŇI SENAGAT KÄRHANALARYNDA

SEMENTE  
ISLEG ULY

Bä­her­den se­ment za­wo­dy ýur­du­myz­daky hä­zir­ki za­
man iri se­na­gat kär­ha­na­la­ry­nyň bi­ri ha­sap­lan­ýar. Ahal 
we­la­ýa­ty­nyň Bä­her­den et­ra­byn­da ýer­leş­ýän bu kuw­wat­ly 
kär­ha­na­da ýer­li çig ma­llar esa­syn­da ön­dü­ril­ýän se­ment 
önüm­le­ri uly meş­hur­ly­ga eýe­dir.

Diýarymyzda giňden ýaýbaňlandyrylan şäherdir şäherçe
leriň, obalaryň, dürli maksatly desgadyr binalaryň gurluşyk
laryny zerur bolan sement bilen üpjün etmekde gürrüňi edil
ýän kärhananyň orny uludyr. Ol 2005-nji ýyldan bäri hereket 
edýär. Geçen ýyl bu zawodyň kuwwatlylygy ýylda 1 million 
tonna sement öndürmäge deň bolan ikinji tapgyry açylyp 
ulanmaga berildi. Şeýlelikde, halkara ölçeglere kybap gelýän 
PS-400, PS-500, PS-600 görnüşli sement önümlerine isleg 
has-da artdy.

Häzirki günlerde öňdebaryjy zawodda işler sazlaşykly al
nyp barylýar. Ýerli çig mallar esasynda gymmatly gurluşyk 
serişdesi bolan sementi öndürmekde ildeşlerimiziň uly to
pary yhlasly zähmet çekýär. Zähmetsöýer işçi-hünärmenler 
önümçilik desgalarynda ornaşdyrylan dünýäniň iri önüm ön
dürijileriniň kämil enjamlaryny başarjaňlyk bilen dolandyryp, 
her bir iş gününi guwandyryjy önümçilik görkezijilerine bes
leýärler. 

Kärhanada işleriň bökdençsiz alnyp barylmagynda hormatly 
Prezidentimiz tarapyndan zawoda sowgat berlen, ýük göteriji
ligi ýokary bolan — «IVECO TRAKKER MYAD380T38H 6x4» 
kysymly awtoulaglaryň, dürli kysymly kuwwatly kän tehnikala
rynyň hyzmaty uludyr. Ýöriteleşdirilen şeýle tehnikalar çig ma
ly gazyp almakda we daşamakda möhüm ähmiýete eýe bolup 
durýar. Ýeri gelende bellesek, bu ýerde çig mal hökmünde kal
ker, toprak, gum, demir jöwheri, gips daşy we beýleki serişde
ler ulanylýar. Olar ýokary hilli gurluşyk serişdesini öndürmäge 
mümkinçilik berýär. 

«Türkmenistanyň Prezidentiniň ýurdumyzy 2022 — 2028-nji 
ýyllarda durmuş-ykdysady taýdan ösdürmegiň Maksatnama
synda» we «Berkarar döwletiň täze eýýamynyň Galkynyşy: 
Türkmenistany 2022 — 2052-nji ýyllarda durmuş-ykdysady 
taýdan ösdürmegiň Milli maksatnamasynda» göz öňünde tu
tulan gurluşyk işleriniň ýokary depginini üpjün etmekde bu 
iri kärhana uly orun eýeleýär. Şeýle asylly işlere saldam
ly goşant goşýan kärhananyň işçi-hünärmenleri Watany
myzyň hemişelik Bitaraplygynyň 30 ýyllygynyň bellenilýän 
ýylyny ýokary önümçilik görkezijileri bilen jemlemegi maksat 
edinýärler.

Aýdo ŞEKEROW.
«Türkmenistan».

i­ta­rap ýurdumyzy senagatlaşdyr
mak, daşary ýurtlardan getirilýän 
harytlaryň ornuny tutýan önümleri 
öndürmek, içerki bazary ýerli gur
luşyk serişdeleri bilen üpjün etmek 
meselesine uly üns berilýär. Şunuň 
bilen baglylykda, pudagyň maddy-
enjamlaýyn binýadyny pugtalan
dyrmaga, täze kärhanalary gurma
ga, hereket edýän önümçilikleriň 
kuwwatyny yzygiderli ýokarlandyr
maga döwletimiz tarapyndan ägirt 
uly maýa goýumlar gönükdirilýär. 
Hormatly Prezidentimiziň Balkan 
welaýatyna iş saparyny amala 
aşyryp, Türkmenbaşy etrabynyň 
çäginde kuwwatlylygy ýylda 1 mil
lion 155 müň tonna karbamid ön
dürýän toplumyň gurluşygynyň, 
Türkmenbaşy — Garabogaz — 
Gazagystan serhedi awtomobil ýo
lunyň Türkmenbaşy — Garabogaz 
böleginiň düýbüni tutmak, şeýle 
hem Esenguly etrabynda kuwwat
lylygy gije-gündizde 20 müň kub 
metr bolan agyz suwuny arassa
laýjy desganyň we Garabogazköl 
aýlagynyň üstünden geçýän awto
mobil köprüsiniň açylyş dabarala
ryna gatnaşmagy bu ugurda amala 
aşyrylýan işleriň aýdyň netijesine 
öwrüldi.

 Döwlet Baştutanymyzyň he
maýat-goldawy netijesinde açylyp 
ulanmaga berlen Bäherden kera
miki önümler kärhanasynda hem 
häzirki wagtda önümçilik işleri 
döwrüň talaplaryna laýyklykda ýo
la goýuldy. Kuwwatlylygy bir ýylda 
3 million 300 müň inedördül metr 
keramiki-bezeg plitalaryny we 120 
müň sany sanfaýans önümini ön
dürmäge niýetlenen kärhanada 
dünýäniň öňdebaryjy ýurtlarynyň 
kämil enjamlary ornaşdyryldy. Bu 
bolsa önümçiligiň ýokary derejede 
alnyp barylmagyna, täze innowa
sion tehnologiýalar esasynda dün
ýä standartlaryna laýyk gelýän ýo
kary hilli ýerli önümleri öndürmäge 
mümkinçilik berýär. 

Mukaddes Garaşsyzlygymyzyň 
34 ýyllyk baýramynyň öňüsyrasyn
da, has takygy, 8-nji sentýabrda 
hormatly Prezidentimiziň gatnaş
magynda açylyp ulanmaga berlen 
“Türkmen aýna önümleri» kärha
nasynyň çäginde ýerleşýän täze 
önümçilik desgasynyň — çüýşe 
önümlerini öndürýän önümha
nanyň işe girizilmegi hem ýurdu
myzy senagatlaşdyrmak, ýerli çig 
mal esasynda öndürilýän önüm
leriň önümçiligini giňeltmek bilen 
baglanyşykly döwlet syýasatynyň 
üstünlikli durmuşa geçirilýändigi
ne şaýatlyk edýär. Kuwwatlylygy 

bir gije-gündizde 100 tonna çüýşe 
önümlerini öndürmäge niýetlenen 
täze önümçilik desgasy ylmy-teh
niki ösüşiň iň soňky gazananlary 

bilen enjamlaşdyryldy. Täze kär
hana içerki sarp edijileriň islegle
rini doly kanagatlandyrmak bilen 
birlikde, eksport kuwwatyna-da 
eýedir.

Bitarap ýurdumyzda ylym-bi
lim ulgamynyň maddy-enjamla
ýyn binýadyny pugtalandyrmaga, 
bu pudagy many-mazmun taýdan 
kämilleşdirmäge we onuň kanun
çylyk binýadyny has-da berkitmä
ge uly üns berilýär. Şu ýylyň 1-nji 
sentýabrynda Bilimler we talyp 
ýaşlar güni mynasybetli Gahryman 
Arkadagymyzyň gatnaşmagynda 
Türkmenistanyň Senagatçylar we 
telekeçiler birleşmesiniň Halkara 
senagatçylar we telekeçiler uni
wersitetiniň binalardyr desgalar 
toplumynyň, şeýle hem Türkme
nistanyň Döwlet energetika insti
tutynyň goşmaça binalarynyň we 
desgalarynyň açylyp ulanmaga 
berilmegi milli bilim ulgamynyň 
ösüşinde möhüm waka boldy. 

Mukaddes Garaşsyzlygymyzyň 
öňüsyrasynda Ak bugdaý etraby
nyň Öňaldy geňeşliginde Döwletli 
mekan, Kaka etrabynyň Gowşut 
geňeşliginde Bagtly zamana oba
larynyň, şeýle hem Daşoguz we

laýatynyň Köneürgenç etrabynyň 
Täze ýol geňeşliginiň çäklerinde 
Bitaraplyk şäherçesiniň açylyp 
ulanmaga berilmegi Türkmenista
nyň gurmak gudratynyň, döretmek 
ukybynyň netijeleridir.

Türkmenistanyň at gazanan arhi
tektory Gahryman Arkadagymyzyň 
başlangyjy, Arkadagly Gahryman 
Serdarymyzyň tagallalary netije
sinde, sanly şäher Konsepsiýasy 
esasynda gurlan we häzirki dö
würde ikinji tapgyrynyň gurluşygy 
dowam edýän Arkadag şäheri hem 
aýratyn bellenmäge mynasypdyr. 

Gojaman Köpetdagyň eteginde 
döredilen Arkadag şäheriniň birinji 
tapgyry 2023-nji ýylyň 29-njy iýu
nynda hormatly Prezidentimiziň 
gatnaşmagynda açylyp ulanmaga 
berildi. Döwlet ähmiýetli şäheriň 
ikinji tapgyrynyň gurluşyklarynda 
milli maksatnamalardan, şeýle hem 
“Arkadag şäherini 2024 — 2052-nji 
ýyllarda ösdürmegiň Konsepsiýa
syndan” ugur alynýar. Şu ýerde 
aýratyn nygtamaly ýagdaýlaryň 
biri-de milli binagärlik ýörelge
leri bilen ylmy-tehniki ösüşiň iň 
soňky gazananlary utgaşdyrylyp 
amala aşyrylýan «akylly» şäher 
taslamasynyň halkara jemgyýet
çilik tarapyndan giň goldawa eýe 
bolýanlygydyr. Şu ýylyň 13-nji 
martynda häzirki zaman binagär
lik aýratynlyklaryny özünde jemle
ýän Arkadag şäherine Hytaý Halk 
Respublikasynyň Hançžou Dýans
zi uniwersitetiniň şäheriň ekologik 
taýdan arassalygyny ykrar edýän 
Üstünlik güwänamasynyň gowşu
rylmagy-da munuň şeýledigini gör
kezýär.

Ýakynda, has takygy, Saglygy 
goraýyş we derman senagaty iş
gärleriniň hünär baýramynyň giň

den bellenilýän günlerinde hormat
ly Prezidentimiziň tagallasy bilen 
Aşgabat şäherinde 500 orunlyk 
köpugurly hassahananyň, Ahal 
welaýatynyň Tejen şäherinde 300 
orunlyk etrabara köpugurly hassa
hananyň, Daşoguz şäherinde hem 
Enäniň we çaganyň saglygyny 
goraýyş merkeziniň gurluşygyna 
badalga berildi. Munuň özi mäh
riban Prezidentimiziň halkymyzyň 
saglygyny goramak, türkmenis
tanlylaryň her biriniň uzak hem 
bagtyýar ömür sürmegi üçin edýän 
taýsyz tagallalarynyň netijesidir. 

Gahryman Arkadagymyzyň “Türk
menistanyň dermanlyk ösümlikle
ri” atly köp jiltli ylmy-ensiklopedik 
eseriniň XVII jildiniň, şeýle hem 
“Saglygy goraýyşda ýetilen sepgit
ler” atly ajaýyp eseriň elimize gelip 
gowuşmagy baýramçylyk günlerin
de gymmatly sowgat boldy. 

Hormatly Prezidentimiziň tagal
lasy bilen amala aşyrylýan gurlu
şyklar, hususan-da, Arkadag şä
heriniň gurluşygy Türkmen döwlet 
binagärlik-gurluşyk institutynyň 
talyp ýaşlary üçin nazaryýetde 
alan bilimlerini amaly işler bilen 
sazlaşykly utgaşdyrmakda özbo
luşly mekdebe öwrüldi. Taýýar
lanylýan her bir taslamany ylmy 
esasda işläp düzmek maksady bi
len institutymyzda ýaş alymlaryň 
merkezi döredildi. Binagärlik-gur
luşyk fakultetiniň binagärlik kafed
rasynda döredilen “Ýaş binagär” 
ylmy-okuw merkezinde talyp ýaş
lar halypa mugallymlaryň ýolbaş
çylygynda sanly serişdelere erk 
etmek bilen, häzirki zaman tasla
malaryny işläp düzýärler. Husu
san-da, alym Arkadagymyzyň tab
şyryklary esasynda, ilkinji gezek 
BIM tehnologiýasyny özleşdirmek 

arkaly REVIT maksatnamasy işle
nip düzüldi. Bu maksatnamanyň 
kömegi arkaly, guruljak binanyň 
ýa-da desganyň ýerini tekizlemek
den başlap, gurluşyk işleriniň ähli 
tehnologik halatyny işläp düzmek 
mümkin. Şonuň üçin-de, talypla
ra kompýuterde ofis programma
laryndan başga-da, «AutoCAD», 
«3D Max», “GREDO”, “ROBUR” 
ýaly toplumlaýyn programmalar 
öwredilýär. Şeýle bolansoň, taý
ýarlanan taslamalar ýurdumyzda 
dürli derejede geçirilýän sergile
re gatnaşdyrylýar, şeýle hem täze 
dörediljek obadyr şäherleriň tasla
malaryna hödürlenýär. 

Institutymyzda okuwlar döw
rüň ösen talabyna laýyklykda, 
ýokary tizlikli kompýuterleriň, in
teraktiw tagtalaryň we multimedia 
enjamlarynyň kömegi bilen alnyp 
barylýar. Bilim portaly, elektron ki
taphana we internet ulgamy talyp 
ýaşlar üçin elýeterlidir. Mundan 
başga-da, baý kitap gorlary bo
lan kitaphana, medeniýet merke
zi, sport desgalary, ýaşamak üçin 
ähli şertleri bolan umumyýaşaýyş 
jaýlary talyplaryň hyzmatynda. 
Döwrebap bilimleri bermek bilen 
birlikde, institutymyzda «Bilim ha
kynda» Türkmenistanyň Kanuny
nyň rejelenen görnüşine laýyklyk
da, ruhy-ahlak, raýat-watançylyk, 
harby-watançylyk, durmuş terbi
ýesi, medeni-taryhy we sagdyn 
durmuş ýörelgeleri boýunça terbi
ýe bermek işlerine aýratyn ähmi
ýet berilýär. 

Şu günler ýokary okuw mekde
bimizde gurluşyk, binagärlik hem-
de dizaýn sungaty boýunça bilim 
alýan talyplarymyz Diýarymyzyň 
sebitlerinde we paýtagtymyzda 
gurulmagy meýilleşdirilýän dürli 
maksatly binalaryň taslamalarynyň 
taýýarlanylmagyna, dizaýn babat
daky çözgütlere işjeň gatnaşýar
lar. Gurluşyk senagaty üçin ýokary 
hünärli işgärleri taýýarlaýan ýoka
ry okuw mekdebimizde okadylýan 
nazary bilimleri tejribe bilen utgaş
dyrmak meselesine aýratyn üns 
berilýär. Arkadag şäheriniň gurlu
şygynda geçirilýän okuw tejribelik
lerimiz ýaşlarda uly täsir galdyrýar. 
Bu mümkinçilikler ýaşlaryň saýlap 
alan ugurlary boýunça ökde hünär
menler bolup ýetişmekleri üçin mö
hüm ähmiýete eýe. 

Bize asuda hem abadan dur
muşda ýaşamaga, okamaga, öw
renmäge, döredijilikli zähmet çek
mäge uly mümkinçilikleri döredip 
berýän Gahryman Arkadagymyzyň, 
Arkadagly Gahryman Serdarymyzyň 
janlary sag, ömürleri uzak, tutýan 
tutumly işleri mydama rowaç bol
sun!  

Batyr MÄMMEDOW,
Türkmen döwlet  

binagärlik-gurluşyk   
institutynyň rektory,  

tehniki ylymlaryň kandidaty.

Ber­ka­rar döw­le­tiň tä­ze eý­ýa­my­nyň Gal­ky­ny­şy döw­rün­de hor­mat­ly 
Pre­zi­den­ti­mi­ziň ta­gal­la­la­ry ne­ti­je­sin­de ýur­du­myz­da gur­lu­şyk we se­na­
gat top­lu­my yzy­gi­der­li ös­dü­ril­ýär. Di­ýa­ry­my­zyň äh­li kün­jek­le­rin­de ägirt 
uly bi­na­gär­lik top­lum­la­ry, eda­ra bi­na­la­ry, has oňaý­ly we äh­li amat­lyk­la­ry 
bo­lan ýa­şa­ýyş jaý­la­ry, döw­re­bap en­jam­lar bi­len üp­jün edi­len iri önüm­
çi­lik kär­ha­na­la­ry gu­rul­ýar. Ola­ryň gur­lu­şy­gyn­da zäh­met çek­ýän hü­när­
men­le­riň işi­ne aý­ra­tyn hor­mat-sar­pa go­ýul­ýar, bu ugur­dan bi­lim al­ýan 
ýaş ne­sil­le­riň hü­när ba­şar­nyk­la­ry kä­mil­leş­di­ril­ýär. Ýa­kyn­da ýur­du­myz­da 
Gur­lu­şyk we se­na­gat top­lu­my­nyň iş­gär­le­ri­niň gü­nü­niň uly ru­hu­be­lent­
lik­de bel­le­ni­lip ge­çil­me­gi-de mu­nuň aý­dyň gü­wä­si bol­dy. 

GURMAGYŇ WE DÖRETMEGIŇ ÝOLY BILEN

Kakamyrat 

REJEBOWEsaslandyryjysy — 
Türkmenistanyň Ministrler Kabineti

Gazet 1920-nji ýylyò 29-njy iýulyndan bäri çykýar.

HORMATLY OKYJYLAR!
2026-njy ýylyň birinji ýarymy üçin «Türkmenistan» gazetiniň çap edilýän görnüşine abuna ýazylyşyk 

dowam edýär. Gazetimiziň kagyz görnüşine abuna ýazylmak üçin «Türkmenpoçta» poçta aragatnaşyk 
kompaniýasynyň bölümlerine ýüz tutup bilersiňiz. 

Ha­bar­laş­mak üçin te­le­fon bel­gi­le­ri: ­
93-17-36, 93-01-55, 93-28-55, 93-11-96.

* * *
Siz «Türkmenistan» gazetine iki görnüşde — çap edilýän hem-de elektron görnüşdäki neşirler bo

ýunça abuna ýazylyp bilersiňiz. Gazetimiziň elektron görnüşine turkmenmetbugat.gov.tm internet sahy
pasynyň hem-de «Türkmenmetbugat» mobil goşundysynyň üsti bilen, «Merkezi gazet-žurnallar we welaýat 
gazetleri» bukjasyndan ýazylyp bolýandygyny ýatladýarys.

Ha­bar­laş­mak üçin te­le­fon bel­gi­­miz: 39-95-74.

Abu­na — 2026

GÜÝZKI AT ÇAPYŞYK MÖWSÜMI JEMLENDI
Aş­ga­bat at­çy­lyk sport top­lu­myn­

da güýz­ki at ça­py­şyk möw­sü­mi­niň 
jem­leý­ji ça­puw­la­ry ge­çi­ril­di. Şow­hun­
ly toý­ha­na­ny ýa­da sal­ýan top­lu­myň 
mün­be­rin­de ahal­te­ke be­dew­le­ri­niň 
jan­kö­ýer­le­ri möw­sü­miň jem­leý­ji ça­
puw gü­nün­de-de öz saý­lan be­dew­le­ri­
ni, ça­pyk­su­war­la­ry­ny gol­da­dy­lar. Şol 
gün be­dew­ler dür­li ara­lyk­dan on ge­zek 
ça­pu­wa go­şu­lyp, jan­kö­ýer­le­ri­ne toý 
şat­ly­gy­ny ge­tir­di­ler.

Güýzki möwsümiň ýapylyşy mynasybetli 
guralan at çapyşyklary ikiýaşar atlaryň 1000 
metr aralykdaky ýaryşy bilen badalga aldy. 
Şeýlelikde, birinji çapyşykda ýeňiş ugrunda
ky ýaryş Türkmenistanyň Prezidentiniň Ahal
teke atçylyk toplumyna degişli Gazaply atly 
al, Akylly atly dor atlaryň hem-de Alabahar 
diýen dor gysragyň arasynda boldy. Çapy
şykda Türkmenistanyň at gazanan atşynasy 
M.Hojamuhammedowyň seýislän Gazaplysy 
(çapyksuwary P.Orazow) bellenen aralygy 
1 minut 8,9 sekuntda geçip, iň gowy netijäni 
görkezdi.

Ikinji çapyşykda pellehana ilkinji bolup 
1 minut 7,1 sekunt netije bilen «Nurana be
dew» hususy kärhanasyna degişli bolan we 
B.Allanazarowyň ýaryşa taýýarlan hem-de 
geljegine uly umyt bildirilýän ýaş çapyksu
war Y.Allanazarowyň erk eden Aýsoltan di
ýen mele gysragy geldi. Üçünji çapyşykda 
ýeňiş ugrundaky ýaryş Aşgabat şäheriniň 
Bagtyýarlyk etrabynyň «Akdaşaýak» ýaşa
ýyş jaý toplumyna degişli Atylar diýen dor at 
bilen M.Mätiýewiň hojalygyna degişli Mes
san diýen dor gysragyň arasynda boldy. Ne
tijede, halypa seýis H.Babalyýewiň çapuwa 
taýýarlan we S.Atajanowyň çapyksuwarlyk 
etmeginde ýaryşa goşulan Atylar 1 minut 
7,5 sekuntda pellehanadan geçip, çapyşy
gyň ýeňijisi boldy. Dördünji çapyşykda-da 
ikiýaşar saýlama atlar 1000 metrden ýary
şa goşuldylar. Netijede, pellehana ilkinji bo
lup M.Bäşimnyýazowyň hojalygyna degişli 
M.Orazowyň seýislän we üçünji derejeli ça
pyksuwar B.Berdimuhammedowyň çapyksu
warlyk eden Düşümli atly gurt mele gysragy 
geldi. Ol bellenilen aralygy 1 minut 9 sekunt
da geçmegi başardy. 

 1600 metr aralyga guralan bäşinji ça
pyşykda Türkmenistanyň Prezidentiniň 

Ahalteke atçylyk toplumyna degişli, Türk
menistanyň ussat halypa çapyksuwary 
A.Muhammedowyň seýislän we M.Kiçigu
lowyň erk eden Babyr diýen gara aty 1 mi
nut 51,2 sekunt netije bilen pellehana ilkinji 
geldi. Altynjy çapyşykda üçýaşar gysraklar 
üçin badalgadan pellehana çenli aralyk 1800 
metre deň boldy. Bu çapyşykda Türkmenista
nyň Prezidentiniň Ahalteke atçylyk toplumyna 
degişli, Türkmenistanyň at gazanan atşyna
sy M.Agamyradowyň çapuwa taýýarlan we 
Ş.Saryýewiň çapyksuwarlyk eden Mejally di
ýen mele gysragy 2 minut 7,3 sekunt netije 
bilen pellehana ilkinji bolup geldi. Mejallynyň 
esasy garşydaşy Akýyldyz diýen mele gysrak 
hem edil şol netijäni görkezdi.

Ýedinji çapyşykda «Türkmenstandartla
ry» baş döwlet gullugyna degişli, ussat seýis 
G.Agamyradowyň seýislän we B.Babaýewiň 
erk eden Ýadygär II diýen gyr aty pellehana 
ilkinji geldi. Sekizinji çapyşykdan başlap, dört 
we ulyýaşar atlar çapuwa goşuldylar. Şeýlelik
de, 1800 metr aralykdan ýaryşa goşulan be
dewleriň arasynda Türkmenistanyň Preziden
tiniň Ahalteke atçylyk toplumyna degişli bolan 
Gajar diýen dor at tapawutlanmagy başardy. 
Gajary Türkmenistanyň at gazanan atşynasy 

M.Agamyradow ýaryşa taýýarlapdyr. Oňa erk 
eden çapyksuwar R.Agamyradow.

Dokuzynjy çapyşykda aýlaw baglan dört 
we ulyýaşar atlar üçin badalgadan pelle
hana çenli aralyk 2200 metre deň boldy. 
Şeýlelikde, bu çapyşyk Türkmenistanyň 
Prezidentiniň Ahalteke atçylyk toplumyna 
degişli, Türkmenistanyň at gazanan atşy
nasy Ş.Agamyradowyň seýislän we ussat 
çapyksuwar B.Agamyradowyň erk etme
ginde çapuwa goşulan Goçýigit diýen dor 
atyň ýeňşi bilen tamamlandy. Möwsümiň 
ýapylyşy mynasybetli guralan bäsleşigiň 
jemleýji çapyşygynda dört we ulyýaşar saý
lama bedewler 2200 metr aralykdan ýary
şa goşuldylar. Çapyşykda Türkmenistanyň 
Prezidentiniň Ahalteke atçylyk toplumyna 
degişli bolan Dagbedew möwsümi ýeňiş bi
len jemledi. Türkmenistanyň at gazanan at
şynasy M.Agamyradowyň seýislän hem-de 
ussat çapyksuwar T.Babaýewiň erk etme
ginde ýaryşa goşulan Dagbedew bellenilen 
aralygy 2 minut 32,4 sekuntda geçmegi ba
şardy.

Narly NURYÝEW,
žur­na­list.

AT — MYRAT

ZEHINLILER 
ÖŇE SAÝLANDY

Hor­mat­ly Pre­zi­den­ti­mi­ziň: «Bi­lim äh­li ösüş­le­ri­mi­ziň, bag­ty­ýar­ly­gy­my­zyň we 
aba­dan­çy­ly­gy­my­zyň bin­ýa­dy, be­ýik geç­mi­şi­mi­ziň hem-de gel­je­gi­mi­ziň röw­şen 
ýo­lu­dyr» di­ýen pä­him­li söz­le­rin­den ugur alyp, ýaş­la­ry dün­ýä­niň äh­lu­mu­my bi­lim 
ul­ga­my­na iş­jeň ara­laş­dyr­makda we ök­de hü­när­men­ler edip ýe­tiş­dir­mek­de ýur­du­
my­zyň ýo­ka­ry okuw mek­dep­le­rin­de giň ge­rim­li iş­ler al­nyp ba­ryl­ýar. Golaýda Hal­
ka­ra yn­san­per­wer ylym­la­ry we ösüş uni­wer­si­te­tin­de ýur­du­my­zyň hem-de da­şa­ry 
ýurt­la­ryň ýo­ka­ry okuw mek­dep­le­ri­niň ta­lyp­la­ry­nyň gatnaşmagynda in­ter­net ar­ka­
ly II Hal­ka­ra yk­dy­sa­dy­ýet hem-de Hal­ka­ra fi­lo­so­fi­ýa olim­pia­da­la­ry­nyň üs­tün­lik­li 
ge­çi­rilendigi-de mu­nuň aý­dyň gü­wä­si­dir.

Olimpiadalaryň maksady talyp ýaşlaryň 
zehin-başarnyklaryny kämilleşdirmekden, 
olary ylym we döredijilik bilen meşgullan
maga höweslendirmekden, şeýle hem 
ýokary hünär bilimi ulgamynda halkara 
hyzmatdaşlygy ilerletmekden ybaratdyr. 
Olimpiadalar türkmen, rus hem-de iňlis dil
lerinde geçirildi. Olaryň birinji tapgyrynda 
talyplar A we B derejeler boýunça bäsleş
diler. Halkara ykdysadyýet olimpiadasynda 
A derejä ykdysadyýet we dolandyryş, sta
tistika taýýarlyk ugurlary boýunça okaýan 
talyplar, B derejä islendik hünär ugurly ta
lyplar gatnaşdylar. Edil şonuň ýaly, Halka
ra filosofiýa olimpiadasynda hem A derejä 
filosofiýa, taryh we beýleki jemgyýetçilik 
taýýarlyk ugurlary boýunça okaýan, B de
rejä bolsa beýleki hünärlerde okaýan talyp
lar gatnaşdylar.

Halkara ykdysadyýet olimpiadasyna 
ýurdumyzyň ýokary okuw mekdepleriniň 
25-sinden 438 talyp we daşary ýurtlaryň 
13-siniň 30 sany ýokary okuw mekdebin
den 615, jemi 1 müň 53 talyp gatnaşdy. 
Olardan 262-si baýrakly orunlara my
nasyp bolup, medal we ýörite şahadat
namalar bilen sylaglandy. 262 medalyň 
148-sini türkmen talyplary gazandylar. 
Halkara filosofiýa olimpiadasyna ýur
dumyzyň ýokary okuw mekdepleriniň 
25-sinden 480 talyp we daşary ýurtlaryň 

13 sany ýokary okuw mekdebinden 119, 
jemi 599 talyp gatnaşdy. Olardan baý
rakly orunlary eýelän 251 talyba medal 
we ýörite şahadatnamalar gowşuryldy. 
Bu bäsleşikde türkmen talyplarynyň 208 
medala mynasyp bolmagy örän buýsan
dyryjydyr.

Umumylykda 1 müň 652 talyby özün
de jemlän ykdysadyýet we filosofiýa olim
piadalaryna dünýäniň dürli ýurtlaryndan 
talyp ýaşlaryň gatnaşmagy Gahryman 
Arkadagymyzyň hem-de Arkadagly 
Gahryman Serdarymyzyň tagallalary ne
tijesinde ýurdumyzyň bilim ulgamynda 
ýeten belent derejesiniň subutnama
sydyr.

Düýn Halkara ynsanperwer ylymlary 
we ösüş uniwersitetiniň mejlisler zalynda 
Halkara ykdysadyýet we Halkara filosofi
ýa olimpiadalarynyň ýeňijilerine baýrak
laryň gowşurylyş dabarasy boldy. Medal
laradyr şahadatnamalara eýe bolan talyp 
ýaşlar bilim ulgamynda halkara hyzmat
daşlygy yzygiderli ösdürýän Gahryman 
Arkadagymyza we Arkadagly Gahryman 
Serdarymyza çäksiz hoşallyk bildirdiler.

Sülgün MYRATGELDIÝEWA,
Halkara ynsanperwer ylymlary  

we ösüş uniwersitetiniň mugallymy.

DAG BE­ZE­GI — TÜRK­MEN AR­ÇA­SY
Türk­me­nis­ta­nyň Gy­zyl ki­ta­by­na gi­ri­zi­len türk­men ar­ça­sy­nyň bio­lo­gik we eko­lo­gik aý­ra­tyn­lyk­

la­ry­ny öw­ren­me­giň, te­bi­gy meý­dan­lar­da düýp sa­ny­ny köpelt­me­giň we go­rap sak­la­ma­gyň uly äh­
mi­ýe­ti bar. Gah­ry­man Ar­ka­da­gy­my­zyň «Türk­me­nis­ta­nyň der­man­lyk ösüm­lik­le­ri» at­ly köp jilt­li 
yl­my-en­sik­lo­pe­dik kitabynda ar­ça aga­jy­nyň ýaý­ran ýer­le­ri, der­man­lyk hä­si­ýet­le­ri ba­ra­da jik­me-jik 
mag­lu­mat­lar be­ril­ýär. Mil­li Li­de­ri­miz go­laý­da Ar­ka­dag şä­he­ri­niň gur­lu­şy­gy­nyň bar­şy we taý­ýar­la­nan 
tas­la­ma­lar bi­len tan­şan­da, il­kin­ji ge­zek bu şä­her­de ekil­me­gi tek­lip edil­ýän türk­men ar­ça­sy­nyň äh­li­
halk bag ek­mek da­ba­ra­syn­da otur­dyl­ma­gy­ny ma­kul­la­dy hem-de bag na­hal­la­ry eki­len­den soň­ra ola­ra 
ag­ro­teh­ni­ki ka­da­la­ra la­ýyklykda ideg iş­le­ri­niň yzy­gi­der­li ýo­la go­ýul­ma­gy ba­bat­da de­ger­li mas­la­hat­
la­ryny ber­di. Mu­nuň özi ýur­du­myz­da eko­lo­gi­ýa aba­dan­çy­ly­gy­ny dur­nuk­ly ýo­la goý­mak­da türk­men 
ar­ça­sy­nyň örän uly äh­mi­ýe­ti­niň bar­dy­gy­ny ala­mat­lan­dyr­dy. 

Bilşimiz ýaly, arça tebigatyň sazlaşykly ösüşine 
örän uly täsirini ýetirýän daragtlaryň biridir. Ýurdu
myzda arça agajynyň iki görnüşi, ýagny Köpetdag
da türkmen arçasy hem-de Köýtendagda zerewşan 
arçasy giňden ýaýrandyr. Arça agajynyň köki çuň
luklara aralaşyp, topragy eroziýa — dargamak hady
sasyndan goraýar. Şeýle hem bu daragtyň suw sak
laýjylyk ähmiýeti örän ýokarydyr. Ýylyň dowamynda 
gök dona bürenip, daş-töwerege bezeg berýän bu 
agajyň aýratyn hoşboý ysy bardyr. Arça agajynyň 
dermanlyk häsiýetinden gadymdan bäri peýdalanyp 
gelýärler. Bu täsin daragtyň gymmatyna uly üns ber
lip, halkymyzda çagalara «Arça» diýlip at hem dakyl
ýar. Şeýle hem obalaryň, dereleriň, çeşmeleriň birnä
çesini arça ady bilen baglanyşdyrýarlar. Gyzylarbat 
etrabynyň Goç obasynda Arçalyja dere, Magtymguly 
etrabynda, Daýnada Arçalybag deresi hem çeşme
si, Gerkez obasynda Arçaly dere, Bereket etrabynda 
dagyň ýokary belentliginde Arçalybaş deresi, Bäher
den etrabynyň Nohur obasynda Goşaarça ýaly arça
ly dag we çeşme atlary bellidir.

Arça agajy dag ekoulgamyna amatly täsirini ýe
tirýär. Epgekde ýa-da howa gaty sowuk bolanda ar
çalyklar ýabany haýwanlar üçin gaçybatalga bolsa, 
pürleridir tohumy olar üçin iýmit bolup hyzmat edýär. 
Guşlaryň birnäçe görnüşi arçalaryň beýik şahalaryn
da höwürtge gurýarlar. Ýaşaýyş şertleri arça agajy 
bilen bagly birnäçe jandarlar hem bar. Olardan arça 
paltatumşugyny, arça merjimegini, ýolkaçy girrigi, ga
ra çaýkeli, sakgally garaguşy, gajary, ýylançy gyrgy
ny, bedeneçi gyrgyny görkezmek bolar. Ýurdumyzyň 
käbir sebitlerinde asyrlara şaýat bolup oturan goja

man arçalara hem duş gelmek bolýar. Olar, esasan, 
Köpetdagyň, Uly Balkan dagynyň, Köýtendagyň dürli 
derelerinde gabat gelýär. Mysal üçin, Bäherden etra

bynyň Berkköw dag belentligindäki gojaman arçanyň 
beýikligi 18 metr bolup, esasy sütüniniň ölçegi, daşy 
bilen alanyňda, 7 metrden gowrakdyr. Ýaňy-ýakyn
da arçalaryň tohum getirijilik ýagdaýyny öwrenmek 
üçin «Köpetdag» döwlet tebigy goraghanasynyň, 
Ahal welaýatynyň Bäherden we Bekrewe tokaý ho
jalyklarynyň, Balkan welaýatynyň Magtymguly tokaý 
hojalygynyň işgärleri bilen bilelikde ylmy-barlaglar 
geçirildi. Bäherden etrabynyň Garawul obasyna go
laý arçalaryň ýaýran dag derelerinde, ýagny «Han
düşen», «Kümüşdaş» diýilýän meýdanlarda olaryň 
gowy hasyl getiren ýerleri öwrenildi. Şeýle hem arça 
agajyny ösdürip ýetişdirmek maksady bilen, meýdan 
iş saparynda işgärler tejribe alyşdylar.

 Häzirki wagtda arça we beýleki tokaýlyklary gorap 
saklamakda we düýp sanyny köpeltmekde Türkmenis
tanyň Daşky gurşawy goramak ministrliginiň garama
gyndaky edara-kärhanalarda Türkmenistanyň «Milli 
tokaý maksatnamasy» üstünlikli durmuşa geçirilýär. 

Dag belentliklerine göz aýlanymyzda, uly arçalaryň 
ýanynda arça nahallaryny görüp, olaryň tebigy gögeri
jiliginiň durnukly ýagdaýdadygyna guwanýarsyň. Arça 
agajyny ösdürip ýetişdirmek örän köp zähmeti talap 
edýär. Olaryň bir ýyllyk we iki ýyllyk tohumlary bolýar. 
Onuň ýetişen hasylynyň daşky sypatyna görä, dok, 
gara reňkdäki — ikinji ýylyndaky tohumyny ýygnamak 
maslahat berilýär. Arça agajynyň tohumy diňe el bi
len ýygnalmalydyr. Tohumlaryny kakyp ýa-da şahala
ryny gyrkyp ýygnamak daragtlara uly zeper ýetirýär. 
Tohum ekişe taýýarlananda onuň daşyndaky gabygy 
aýrylmaly. Tohumy ekmezden 2-3 gün öň 5 göterim 
limon duzly suwda goýmak hem-de 5 santimetrden 
gowrak çuňlukda ekmek maslahat berilýär. Geçirilen 
tejribe işlerinde oktýabr-noýabr aýlary ekilen tohumlar 
mart aýynyň birinji ongünlüginde gögerip çykdy. Şeýle 
hem olaryň käbiriniň ekilen ýyly gögermese-de, ikinji 
we üçünji ýylda hem gögerip bilýändigi anyklandy. Şo
nuň üçin arça tohumynyň ekilen ýeri hemişe gözegçi
likde saklanmalydyr. 

Arça agajy örän haýal ösýär. Ol her ýylda tebigy 
ýagdaýda 3 santimetr boý alýar. Medeni zolakda, su
warymly ýerlerde bolsa 5 santimetre çenli boý alyp bil
ýärler. Ýurdumyzda türkmen arçasyny daglyk ýerlerde 
köpeltmekde 1980 — 1990-njy ýyllarda geçirilen işler 
häzirki wagtda öz oňyn netijesini berýär. Daglyk ýer
lerde tokaýçylaryň yhlasly zähmeti bilen döredilen ar
ça tokaýlyklaryny muňa mysal görkezmek bolar. 

Türkmenistanyň Daşky gurşawy goramak ministr
liginiň guramagynda hünärmenleriň bilimlerini ýo
karlandyrmak boýunça okuw maslahatlary yzygiderli 
geçirilýär. Ýaňy-ýakynda Türkiýe döwletiniň tokaýçyla
ry bilen duşuşyk guralyp, arça agajyny ösdürip ýetiş
dirmekde gazanylan üstünlikler barada hünärmenler 
öz aralarynda tejribe alyşdylar. 

Biz hem Gahryman Arkadagymyzyň we Arkadagly 
Gahryman Prezidentimiziň ýurdumyzyň tebigy baýlyk
laryny rejeli peýdalanmak, ösümlik we haýwanat dün
ýäsiniň biologik dürlüligini gorap saklamak, köpeltmek 
baradaky sargytlaryndan ugur alyp, geljek nesillerimiz 
üçin tebigy mirasymyzy gorap saklamaga, köpeltmä
ge uly goşant goşjakdygymyza ynandyrýarys.

Aknabat POTAÝEWA,
«Köpetdag» döwlet tebigy goraghanasynyň 

ylym bölüminiň başlygy.

TEBIGAT ÝOKARY OKUW MEKDEPLERINDE

Gök önümleriň peýdasy
Gök önüm­ler yn­san sag­ly­gy üçin örän 

ýa­ram­ly­dyr. Ola­ryň dü­zü­mi adam be­de­ni­ne 
ze­rur bo­lan wi­ta­min­le­re ju­da baý. Her pas­la 
mah­sus bo­lan gök önüm­le­ri­ ýy­gy-ýy­gy­dan 
iýmek yn­sa­nyň he­mi­şe sag­dyn, şäh­da­çyk 
bol­ma­gy­na tä­sir ed­ýär. Ýö­ne aras­sa­çy­lyk 
ka­da­la­ry­ny do­ly ber­jaý et­mek ze­rur­dyr. 

 Ir-iýmişleridir gök-bakja önümlerini iýmezden 
ozal, olary akar suwuň aşagynda gowy ýuwup, 
soňra üstünden gaýnag suw akdyrmaly. Olary 
mümkin boldugyndan azyk önümleriniň söwdasy 
rugsat edilen dükanlardan we beýleki söwda nokat
laryndan satyn almaly. Çalt zaýalanýan gök önüm
leri 2-3 günüň dowamynda iýlip bilinjek mukdaryn
dan köp almaly däl. 

Çagalara ter gök önümleri we olardan taý
ýarlanan iýmitleri günüň dowamynda az-azdan 
birnäçe gezek iýdirmeli. Sebäbi olar düzümin
de dürli kesellere garşy durnuklylygy — immun 
ulgamyny berkidýän witaminleri, hususan-da C 
witamini köp mukdarda saklaýar. Gök önümleri 
iýýän çagalaryň ellerini ýygy-ýygydan sabynlap 
ýuwmagyna gözegçilik etmeli. Olaryň awtobus
da, ulagda, köçede gök önümleri iýmeklerine 
ýol bermeli däl. Şeýle ýönekeý düzgünler berjaý 
edilen ýagdaýynda çagaňyz sagdyn ösüp, ýo
kanç kesellerden goranyp biler. 

Suwda ýa-da dogralan görnüşde uzak wagtlap 
saklananda gök önümleriň we miweleriň düzümin
däki witaminleriň aglaba bölegi ýitýär. Uzak wag
tyň dowamynda iýmek niýet edilýän gök önümleri, 

miweleri we ir-iýmişi doňdurylan görnüşde sakla
maly. Doň miwelerde we gök önümlerde witaminler 
konserwirlenen önümlerdäkä seredeniňde köpdür. 

Gök önümleriň, miweleriň ýerli bolmagyna üns 
bermeli. Olardan taýýarlanylan püreler, miwe şire
leri öý şertlerinde taýýarlanan bolmaly. Miwe şire
lerini nahardan soň, suwuklyk hökmünde içmeli. 
Gök önümlerdäki peýdaly maddalary ýitirmän ka
bul etmek isleseňiz, nahary alýuminden, poslama
ýan polatdan ýasalan gazanda ýa-da syrçaly pitide 
bişirmeli. Olary mümkin boldugyça gaýnan ýa-da 
buglanan görnüşde iýmeli. 

Eger-de sagdyn we syrdam bolmak isleseňiz, 
bulary doly we dogry berjaý ediň!

Oguljemal ORAZOWA, 
Ýokanç keselleri merkezleri müdiriýetiniň 

Ýokanç keselleri bejeriş-öňüni alyş  
merkeziniň lukmany.

LUKMANYŇ MASLAHATY


